
Муқаддима

Масоҳати умумии за-
минҳои корам дар 
Тоҷикистон наздик 

ба 700,000 га мерасад ва ҳа-
масола дар 400-450 ҳазор га 
ғалладонагиҳо ва лӯбиёдо-
нагиҳо кишт карда меша-
ванд. Қисми зиёди аҳолии 
ҷумҳурӣ дар деҳот истиқо-
мат мекунанд ва асосан бо 
кишоварзӣ машғуланд. Аз 
ин лиҳоз, кишоварзӣ барои 
мардум яке аз соҳаҳои асосӣ 
ва ҳаётан муҳим ба ҳисоб 
меравад. Баҳри пешрафти 
соҳаи мазкур аз тарафи Ҳу-
кумати Ҷумҳурӣ диққати 
махсус дода шуда, қонун-
гузорӣ мукаммал ва барно-
маҳои рушд қабул ва иҷро 
мешаванд. Ин аст, ки ки-
шоварзони мамлакат таи 
солҳои охир ба дастовардҳои 
назаррас ноил гардида исто-
даанд, ки баҳри таъмини бе-
хатарии озуқавории кишвар 
хеле муҳим аст.

Аз сабаби тағйирёбии 
иқлим ва кам шудани ма-
соҳати заминҳои корам дар 
бисёр кишварҳо барои ба-
ландбардории ҳосилнокии 
зироатҳо бештар аҳамият 
дода мешавад. Бо суръат 
зиёдшавии аҳолии курраи 
замин сабаби зиёдгардии 
талабот ба озуқа гарди-

дааст, ки масъулияти мута-
хасcисони кишоварзиро низ 
зиёд мегардонад. Аз тарафи 
дигар тағйирёбии иқлим 
кори кишоварзонро барои 
расидан ба мақсадҳои руш-
ди устувор душвор менамо-
яд. Аз ин хотир кам кардани 
таъсири хушкӣ ва гармӣ ба 
парвариши зироат ва сама-
ранокгардонии системаи 
кишоварзӣ басо муҳим ме-
бошад.

Мусаллам аст, ки ғалладо-
нагиҳо ва лӯбиёдонагиҳо дар 
ҳаёти мардуми Тоҷикистон 
нақши муҳимро мебозанд. 
Аз рӯи ҳисоботи оморӣ зиё-
да аз 60%-и каллорияи ғизо-
ии рӯзонаи аҳолӣ аз ҳисоби 
ғалладонагӣ ва лӯбиёдона-
гиҳо гирифта мешавад, 
ки ин маълумот талаботи 
зиёдро барои ин зироатҳо 
нишон медиҳад. Махсусан 
зироатҳои лӯбиёдонагӣ ман-
баи муҳими сафедаи барои 
саломатии инсон зарурӣ ба 
ҳисоб мераванд.

Барои баланд бардошта-
ни ҳосилнокӣ ва ташаккули 
кишоварзӣ, дар баробари 
мустаҳкам намудани за-
минаи моддиву техникии 
хоҷагиҳо, инчунин такмили 
ихтисоси мутахассисон ва 
деҳқонон зарур аст. Дар ин 

ҷода, ҳамасола аз тарафи як 
қатор ташкилотҳои давлатӣ 
ва ҷамъиятӣ чорабиниҳои 
махсус доир ба баландбар-
дории таҷрибаву малакаи 
деҳқонон ва муттахассисони 
соҳаи кишоварзӣ ташкил 
карда мешаванд. Ин чора-
биниҳо пеш аз ҳама барои 
деҳқонон хеле муфиданд, 
зеро имкон медиҳанд, ки 
деҳқонон бо роҳҳои сама-
ранок истифодабарии ҳар 
як қитъаи замин аз наздик 
шинос шаванд. Бо мақсади 
баланд бардоштани ҳосил-
нокии зироатҳо ва пой-
дориву беҳтар намудани 
ҳосилхезии хок зарур аст, ки 
усулҳои дурусти парвари-
ши зироатҳо ба роҳ монда 
шаванд. Бо ин мақсад бояд 
мутахассисони соҳаи кишо-
варзӣ ва деҳқонон дониши 
мукаммалу асосноки илмӣ 
ва малакаи бойи истеҳсолӣ 
дошта бошанд.

Яке аз омилҳои асосно-
ки илмӣ ин бо зироатҳои 
лӯбиёдонагӣ бой гардо-
нидани киштгардон ме-
бошад. Аммо дар аксари 
ҳолатҳо набудани навъҳои 
дилхоҳ ва норасоии тухмӣ 
садди роҳи парвариши зи-
роатҳои лӯбиёдонагӣ ме-
гарданд. Маълум аст, ки 
парвариши дурусти зиро-
атҳои лӯбиёдонагӣ имкон 

медиҳад, ки аҳолӣ бо мод-
даҳои ғизоии зарурӣ, хусу-
сан сафедаи комил ва ами-
нокислотаҳо бо миқдори 
лозима таъмин гарданд. Аз 
дигар тараф лӯбиёдонагиҳо 
барои беҳтаргардии ҳосил-
хезии хок ва ғанигардии он 
аз нитроген нақши муҳим 
доранд.

Баровардани навъи нави 
лӯбиёдонагиҳо вақти тӯлонӣ 
ва хароҷоти зиёдро талаб 
мекунад. Барои пешраф-
ти селексияи лӯбиёдона-
гиҳо солҳои охир олимони 
тоҷик бо мутахассисони 
марказҳои илмии байнал-
милалӣ ҳамкории муфид 
ба роҳ мондаанд. Мисол, 
ҳамасола аз Маркази бай-
налмилалии таҳқиқоти 
кишоварзӣ дар манотиқи 
хушкзамин (ICARDA) ли-
нияҳои нави лӯбиёдонагиҳо 
ба Тоҷикистон оварда, дар 
шароиту иқлими гуногу-
ни минтақаҳои Тоҷикис-
тон омӯхта мешаванд ва аз 
байни онҳо намунаҳои беҳ-
таринро интихоб намуда, 
ҳамчун навъи нав ба санҷи-
ши расмӣ пешниҳод мена-
моянд. Линияҳое, ки дар 
навъсанҷии расмӣ интихоб 
мегарданд дар оянда ҳам-
чун навъ ноҳиябандӣ карда 
мешаванд.

Нахӯд, лӯбиё, мош, наск 
ва боқило зироатҳои муҳи-
ми лӯбиёдонагӣ мебошанд, 
ки дар таркибашон захираи 
зиёди сафеда, витаминҳо ва 
моддаҳои минералӣ мавҷуд 
буда, барои таъмини беха-
тарии озуқаворӣ дар киш-
варҳои тараққикардаистода 
нақши муҳим мебозанд.

Лӯбиёдонагиҳо барои ни-
гоҳ доштани тавозуни кис-
лотаи танаи инсон ва пойин 
бурдани сатҳи туршӣ дар 
меъда мусоидат мекунад. 
Аз ин рӯ афроди дорои тур-
шии баланди меъда ва сӯзи-
ши меъда метавонад реҷаи 
парҳези худро дар ин асос 
тартиб диҳад. Сафедаи рас-
танӣ ҳамчунин барои пеш-
гирии остеопороз (сабук-
шавии устухон) муфид аст. 
Летситине, ки ба миқдори 
зиёд дар таркиби лӯбиёдо-
нагиҳо мавҷуд аст, ба мағзи 
сар ва бофтаҳои асаб таъси-
ри мусбат расонида, ҳофиза 
ва таваҷҷӯҳро беҳ мегардо-
над. Летситин таъсири ман-
фии токсинҳоро ба ҷисми 
инсон ва миқдори холесте-
рини хунро кам менамояд. 
Бо кӯмаки ин компонент 
хатари рушди атеросклероз 
ва бемориҳои қалбу рагҳо, 
амсоли гипертензия, паст 
мегардад.

Нахӯд яке аз сарчаш-
маҳои асосии сафеда барои 
мардуми Осиёи Ҷанубӣ ба 
ҳисоб меравад ва аҳолии ин 
кишварҳо нахӯдро ба миқдо-
ри зиёд истеъмол мекунанд. 
Дони нахӯд манбаи пурқим-
мати маҳсулоти хоми сано-
атӣ ва хӯрокворӣ буда, аз ин 
зироат хӯрокиҳои зиёд омо-
да карда мешавад. Дар тар-
киби дони нахӯд аз 20 то 22% 
сафеда, моддаҳои минералӣ 
(фосфор, калсий, магний, 
оҳан ва руҳ), β-каротин ва ди-
гар моддаҳои ғизоӣ мавҷуд 
мебошанд. Нахӯд ба мисли 
дигар зироатҳои лӯбиёдона-
гӣ хусусияти табобатӣ низ 
дорад. Ин зироат барои табо-
бати бемориҳои ҷигар ва гур-
да истифода бурда мешавад. 
Баргу пояи нахӯдро низ ҳам-
чун хӯроки чорво истифода 
мебаранд, ки маҳсулнокии 
чорворо зиёд мегардонад.

Вобаста ба навъ, шароит 
ва тарзи парвариш, дар тар-
киби дони лӯбиёдонагиҳо 
аз 25 то 35% сафеда, то 3,6% 
чарбҳо ва аз 50 то 60% крах-
мал захира мегардад.

Баландбардории ҳосил-
нокии лӯбиёдонагиҳо им-
кон медиҳад, ки муаммоҳои 
таъмини аҳолӣ бо сафеда 
ва зиёдшавии маҳсулнокии 
чорво ҳалли худро ёбанд.

Лӯбиё низ бештар истеъ-
мол мешавад. Дони тару то-
заи лӯбиё сарчашмаи бойи 
витаминҳои В, С ва Е мебо-
шад. Ичунин дар таркиби 
он миқдори зиёди калий ва 
фосфор мавҷуд аст. Бархе аз 
навъҳои лӯбиё ба миқдори 
зиёд оҳан (лӯбиёи оддӣ), кис-
лотаи фолиевӣ (пинто, сиёҳ-
чашмак), селен (сиёҳчашмак) 
ва синк (сурх, сиёҳ) доранд. 
Таркиби сафедаи растаниҳо 

аз лизин ва дигар аминокис-
лотаҳо ғанӣ мебошад.

Мушунг низ барои инсо-
ният аҳамияти зиёди ғизоӣ 
дорад. Орди мушунгро ба 
орди ғалладонагиҳо омехта 
намуда, дар истеҳсоли нон 
истифода мебаранд. Дони 
мушунги пухтанарасидаро 
барои консерва истифода 
мебаранд ва консерваи он 
бисёр хуштамъ мешавад.

1. Парвариши зироатҳои лӯбиёдонагӣ 
ва аҳамияти он дар Тоҷикистон

Мувофиқи назарияи ака-
демик Н.И. Вавилов (1935), 
Тоҷикистон яке аз мар-
казҳои пайдоиш ва гуногун-
намудии якчанд зироатҳо 
ба ҳисоб меравад. Мардуми 
тоҷик таърихи бойи кишо-
варзӣ дорад, ки дар тӯли он 
зиротҳои гуногунро маданӣ 
гардонидааст. Дар қатори 
ин зироатҳо лӯбиёдонагиҳо, 
хусусан нахӯд, лӯбиё, мош, 
мушунг ва наск мансубанд, 
ки зироатҳои серғизо ба ҳи-
соб мераванд.

Дар Тоҷикистон лӯбиё, 
наск ва мошро асосан дар 
заминҳои обӣ, мушунг ва 
нахӯдро бошад, бештар 
дар заминҳои лалмӣ кишт 
мекунанд. Аҳолӣ аз ин зи-
роатҳо хӯрокҳои гуногун 
тайёр мекунад, ки натанҳо 
серғизо, балки хуштаъм 
низ мебошанд. Зироатҳои 
лӯбиёдонагӣ ҳамчун пеши-
накишти хуб дар киштгар-
дон ва барои ғанӣ гардо-
нидани қабати ҳосилхезии 
хок аҳамияти басо муҳим 
доранд. Решаи лӯбиёдона-
гиҳо дар давраи нашъуна-
мо бо лӯндабактерияҳои 
нитрогенфурӯбаранда ё ни-
трогенҷамъкунанда ҳамзис-
тии осоишта ё ки симбиоз 

ташкил медиҳанд (расми 5). 
Дар натиҷа, бактерияҳо аз 
ҳаво нитрогенро фурӯ бур-
да, онро дар хок захира ме-
кунанд. Ин имкон медиҳад, 
ки зироати баъд аз лӯбиёдо-
нагиҳо кишткардашуда ҳо
сили хуб диҳад ва меъёри 
солонаи нурии нитрогенӣ 
кам ва дар натиҷа хароҷоти 
деҳқон паст гардад.

Парвариши лӯбиёдона-
гиҳо дар киштгардон аҳа-
мияти хоса дорад. Махсусан 
дар заминҳои лалмӣ аз саба-
би кам будани намӣ ва зиёд 
будани гармию хушкӣ инти-
хоби зироат душвор аст. Дар 
бисёр ҳолатҳо дар заминҳои 
лалмӣ таи якчанд сол паи 
ҳам зироатҳои ғалладонаги-
ро кишт мекунанд, ки дар на-
тиҷа ҳосилнокӣ паст гашта, 
касалию ҳашароти зарарра-
сон бештар паҳн мешаванд. 
Чунин ҳолат ба иқтисодиёти 
хоҷагӣ зарари ҷиддӣ мера-
сонад. Барои ҳалли ин масъ
ала парвариши нахӯд ва 
мушунг дар киштгардон бо 
гандум ба мақсад мувофиқ 
мебошад. Зеро нахӯд ва му-
шунг ба хушкӣ тобовар буда, 
аз ҷиҳати иқтисодӣ низ зи
роатҳои даромаднок ба ҳи-
соб мераванд.

Парвариши зироатҳои лӯбиёдонагӣ 
ва аҳамияти он дар Тоҷикистон

Таҷрибаҳои илмӣ ис-
бот намудаанд, ки нахӯд ба 
иқлими хушку гарм тобовар 
буда, ҳосили хубу дилхоҳ 
медиҳад. Системаи решагии 
пурқувват ва талаботи ками 
зироат ба намӣ имконият 
медиҳанд, ки нахӯд дар за-
минҳои дар баҳор хушк пар-
вариш ёфта, ҳосили хуб рӯё-
нида шавад.

Дар Тоҷикистон бо селек
сияи зироатҳои лӯбиёдона-
гӣ олимони Пажӯҳишгоҳи 
зироаткории Академияи 
илмҳои кишоварзии Тоҷи-
кистон машғул мебошанд. 
Шӯъбаи селексия ва агротех-

никаи зироатҳои лӯбиёдо-
нагӣ дар ин Пажӯҳишгоҳ 
соли 1932 таъсис ёфта буд. 
Барои пешравии таҳқиқоти 
лӯбиёдонагиҳо олимо-
ни зерин ҳиссаи арзанда 
гузоштаанд: И.Г. Сухобрус, 
А.Г.  Ермоленко, С.Г.  Дяко-
ва, В.М.  Букарев, К.  Пир-
маҳмадов, П.Х.  Холиқов, 
В.Н.  Литвинов, С.И.  Имо-
мов, Т.А. Бухориев, Т.Д. Дав-
латов, Б.Д.  Одинаев ва 
Р. Зуҳуров. Олимони шӯъба 
доир ба ихтирои навъҳои 
серҳосилу ба касалиҳо то-
бовар, ба хушкӣ устувор ва 
дорои сафедаи баланд дар 

Расми 5. Симбиоз – ҳамзистии осоиштаи решаи зироатҳои 
лӯбиёдонагиҳо бо бактерияҳои лӯндаи нитрогенфурӯбаранда

Лӯндабактерияҳо

таркиби дон, такмилдиҳии 
агротехникаи парвариши 
зироатҳои лӯбиёдонагӣ дар 
заминҳои лалмӣ корҳои ил-
мӣ-таҳқиқотӣ мегузаронанд.

Мақсади асосии селек
сияи лӯбиёдонагиҳо, ин рӯё-
нидани навъҳои ба хушкӣ ва 
хунукӣ тобовари нахӯд, му-
шунг ва наск мебошад. Дар 
давраи ибтидоии селексия, 
яъне то солҳои 1960 интихо-
би фардӣ ва оммавӣ гузаро-
нида мешуд. Сипас истифо-
даи методи синтетикӣ оғоз 
гардид, ки то ҳоло давом 
дорад. Дар тӯли фаъолияти 
илмӣ-таҳқиқотии шӯъба бо 
мақсади ихтирои навъҳои 
нав, коллексияи гуногуни 
чаҳонӣ, инчунин намунаҳо 
аз Пажӯҳишгоҳи ба номи 
Вавилов (ВИР) ва ИКАРДА 
омӯхта шуданд. Дар қатори 
намунаҳои хориҷӣ инчунин 
навъҳои қадимии маҳаллӣ 
низ таҳқиқ мешаванд. Ми-
сол, муқаррар шудааст, ки 
навъҳои маҳаллии нахӯди 
майдадона (вазни 1000 дона 
тухмӣ на бештар аз 200 г) 
ба аскохитоз ноустувор ва 
камҳосил буда, нисбатан ба 
хушкӣ тобовар мебошанд. 
Ин намунаҳо аз Бадахшон 
ҷамъ оварда шудаанд. Онҳо 
ба хунукӣ тобовар ва пояи 
баланд дошта, давраи нашъу
намояш дароз мебошад.

Дар айни замон олимон 
омӯзиши усулҳои ҷади-
ди парвариши зироатҳои 
лӯбиёдонагиро пеш бурда 
истодаанд, ки муайян на-
мудани мӯҳлат ва меъёри 
кишт, инчунин таъсири 
чуқурии шудгор ба ҳосил-
нокиро фаро гирифта, 
оиди дарёфти роҳҳои са-
фарбарсозии нитрогени 
ҳаво бо роҳи инокулятсияи 
штаммҳои нав давом дода 
истодаанд. Инчунин рӯёни-
дани навъҳои калондонаи 
нахӯд, навъҳои нави ба сар-
дию хушкӣ тобовари наск, 
ки ҳосилнокиашон аз навъ
ҳои парваришшаванда 10-
20% зиёд мебошад, раванди 
асосии таҳқиқот ба шумор 
мераванд.

Дар Пажӯҳишгоҳи зи-
роаткорӣ инчунин Шӯъбаи 
тухмипарварии зироатҳои 
ғалладонагиҳо, лӯбиёгӣ ва 
хӯроки чорво ҳамчун бахши 
мустақили Пажӯҳишгоҳ аз 
соли 1957 фаъолият менамо-
яд. Истеҳсол ва зиёд намуда-
ни тухмиҳои баландсифати 
суперэлита, элита ва репро-
дуксияи якуми зироатҳои 
лӯбиёдонагӣ, хӯроки чорво 
ва рушди он зери назорати 
қатъии олимони ин шӯъба 
қарор дорад. Олимони шӯъ-
ба дар самти ҷорӣ намуда-
ни тартиби тухмипарварӣ, 

Парвариши зироатҳои лӯбиёдонагӣ 
ва аҳамияти он дар Тоҷикистон

нигоҳ доштани тозагии 
навъ аз давраҳои ибтидо-
ии зиёдкунии тухмӣ то ис-
теҳсоли тухмии аълосифат 
(суперэлита), эмин нигоҳ 
доштани онҳо аз ҳар гуна 
касалиҳо, ташкил намудани 
пойгоҳҳои захиравии тухмӣ, 
зиёд намудани тухмиҳои 
навъҳои ноҳиябандишу-
да фаъолият мебаранд. Бо 
назардошти ин вазифаҳо, 
хоҷагиҳо ва шӯъбаҳои 

тухмипарварии зертобеи 
Пажӯҳишгоҳи зироаткорӣ 
таҳти назорати мутахасси-
сони шӯъба ҳар сол зиёда аз 
2500 тонна тухмии аълоси-
фати репродуксияҳои балан-
ди зироатҳои ғалладонагӣ, 
лӯбиёдонагӣ, равғандиҳанда 
ва хӯроки чорворо истеҳ-
сол намуда, ба хоҷагиҳои ба 
тухмӣ эҳтиёҷманд бо арзи-
ши дастрас пешкаш мена-
моянд.

2. Навъҳои зироатҳои лӯбиёдонагии дар 
Тоҷикистон киштшаванда

Дар Тоҷикистон асосан 
навъҳои маҳаллии серҳосил 
ва ба касалию ҳашароти за-
раровар тобовари лӯбиёдо-
нагиҳо кишт карда меша-
ванд. Дар ҷумҳурӣ то ҳол 
навъсанҷии расмии лӯбиё 
гузаронида намешавад ва 
асосан навъҳои маҳаллии 
“сурхак”, “сафедак”, “чил-
гӣ” ва ғ. кишт карда меша-
ванд. навъхои  “Белосемен-
ная” ва “Фрунзенская”, ки 
дар Ҷумҳурии Қирғизистон 
ноҳиябандӣ шудаанд ва ва-
сеъ кишт карда мешаванд 
дар шароити Тоҷикистон 
низ  хуб нашъунамо ёфта, 
аҳамияти хуби истеҳсолӣ 
доранд. Навъҳои маъмул-

тарини мош дар ҷумҳурӣ 
ин навъҳои “Тоҷикӣ 1” ва 
“Тоҷикӣ 2”, ки соли 1975 
ноҳиябандӣ шудаанд, ба 
ҳисоб мераванд. Навъҳои 
нахӯди зерин ноҳиябандӣ 
шудаанд: ”ВИР-32”, “Зимис-
тонӣ”, “Муқтадир”, “Ҳисор” 
ва “Сино”. Дар шароити 
ҷумҳурии Тоҷикистон асо-
сан се навъи наск парвариш 
карда мешаванд, ки аз ҷо-
ниби олимони Ватанӣ ба-
ровардашуда, ноҳиябандӣ 
шудаанд: “Тоҷикӣ 95”, “Ҳи-
сор 1” ва “Соҳибӣ”. Навъҳои 
мушунги ноҳиябандишу-
да: “Мушунги маҳаллӣ”, 
“Лалмӣ (Богарная) 126” ва 
“Серҳосил” мебошанд.

Навъҳои зироатҳои лӯбиёдонагии 
дар Тоҷикистон киштшаванда

3. Хусусиятҳои биологии 
зироатҳои лӯбиёдонагӣ

3.1 Нахӯд ва мушунг

Нахӯд ба намуди лӯбиёдо-
нагиҳо Fabaceae ва зероилаи 
Papilionaceae ва оилаи Cicer L. 
дохил мешавад. Нахӯд зиро-
ати рӯзи дароз буда, худгар-
долудшаванда ва чилликӣ 
гардолудшаванда мебошад. 
Гардолудшавӣ дар давраи 
пӯшида будани гул ба амал 
меояд. Давраҳои афзоиши 
нахӯд аз марҳилаҳои зерин 
иборат мебошад: сабзиш, 
шохаронӣ, буттазанӣ, гул-
кунӣ, давраи ширахамирии 
дон ва пурра пухтарасии 

дон. Ғилофакҳои нахӯд аз 4 
то 10 тухмӣ доранд ва онҳо 
дар як қатор ҷойгиранд. 
Нахӯди навъи донасафед 
растании рӯзи мӯътадил ва 
рӯзи дароз мебошад. Аз рӯи 
давомнокии давраи нашъу
намояшон навъҳои нахӯд 
тезпаз (60-75 рӯз), миёнапаз 
(75-90 рӯз) ва дерпаз (90-120 
рӯз) мешаванд. Зиёда аз 43 
намуди нахӯд мавҷуд ме-
бошад, ки дар Осиёи Мар-
казӣ ва Осиёи Ғарбӣ паҳн 
гаштаанд. Аз ин миқдор 9 

Расми 6. Зироати нахӯд

13Расми 8. Донаҳои нахӯд

Расми 7. Донаҳои мушунг

Хусусиятҳои биологии 
зироатҳои лӯбиёдонагӣ

намудаш яксола, 33 наму-
даш бисёрсола ва танҳо 1 
намудаш мобайнӣ мебошад. 
Нахӯди маданикардашуда 
(Cicer arietinum L.) зироати 
яксола мебошад. Дар байни 
зироатҳои лӯбиёдонагиҳо, 
ки дар Осиёи Ҷанубӣ кишт 
карда мешаванд, нахӯд бо 
ҳаҷми истеҳсолаш ҷои ав-
валро ишғол менамояд. 
Нахӯд дар зиёда аз 50 киш-
варҳои ҷаҳон кишт кар-
да мешавад ва аз масоҳати 
умумии кишти нахӯд 89,7% 
дар Осиё, 4,3% дар Африқо, 
2,9% дар Иёлоти Муттаҳи-
даи Амрико, 0,4% дар Авру-
по ва боқимонда дар дигар 

кишварҳо ташкил медиҳад. 
Қисми зиёди нахӯд (64%) 
дар Ҳиндустон парвариш 
ва истеҳсол карда мешавад. 
Инчунин Покистон, Туркия, 
Эрон, Австралия, Эфиопия, 
Канада, Мексика ва Ироқ 
дар парвариш ва истеҳсоли 
нахӯд пешқадам мебошанд.

Мушунг яке аз зироатҳои 
муҳими лӯбиёдонагӣ ба 
ҳисоб рафта, дар таркиби 
дони мушунг 20-22% сафеда 
мавҷуд мебошад. Аз ин рӯ 
мушунг зироати серғизо ба-
рои хӯроки инсон ва чорво 
ба ҳисоб меравад. Решаи зи-
роати мушунг тирреша буда, 

Расми 9. Мушунг

танааш хамшаванда ва барг
ҳояш шакли мураккабро до-
рад. Баъзе намудҳояш тамо-
ман бе барг ҳам мешаванд 
ва ба ҷои барг шохаҳои пе-
чида пайдо мегарданд. Гули 
мушунг дар буғумҳои навда 
ҷойгир мешаванд. Вазни 
1000 донаи мушунг вобаста 
аз навъ ва усули парвариш ба 
150-200 гр баробар мебошад. 
Мушунг низ давраҳои афзо-
иши зеринро дорад: сабзиш, 
буттаронӣ, гулкунӣ ва пухта-
расӣ. Дар бисёр мавридҳо 
мушунг дар киштгардон 
ҳамчун пешинакишти хуб 
барои зироатҳои ғалладо-
нагии тирамоҳӣ парвариш 
карда мешавад. Мушунг 
ба мисли дигар зироатҳои 
лӯбиёдонагӣ бо лӯндабакте-
рияҳои нирогенфурӯбаран-
да симбиоз ташкил намуда, 
барои дар таркиби хок за-
хирагардии нитроген нақ-
ши муҳим дорад. Мушунг 
нисбат ба дигар зироатҳои 
лӯбиёдонагӣ нитрогени қа-

бати хокро ба миқдори кам 
истифода мебарад.

Мушунг яке аз зироатҳои 
қадима ба ҳисоб рафта, аз 
рӯи натиҷаҳои археологӣ 
онро тақрибан 2000 сол қабл 
якҷоя бо гандум, ҷав ва ар-
зан истифода мебурданд. 
Мушунги маданикардашу-
да Pisum sativum  L., раста-
нии рӯзи дароз буда, якчанд 
зернамудҳои он мавҷуд ме-
бошад. Ду зернамуди асо-
сиаш, ки мушунги оддии 
киштшаванда ssp. sativum, 
ки ранги гулҳояш сафед ва 
мушунги саҳроӣ ssp. arvense, 
ки ранги гулҳояш сурхи бу-
нафш мебошад ва асосан 
барои хӯроки чорво истифо-
да бурда мешавад. Мушун-
ги хӯроки чорворо дар за-
минҳои ҳосилхезиашон паст 
ва заминҳои санглоху регдор 
кишт кардан мумкин аст. Аз 
ҳисоби масоҳати кишти му-
шунг, Чин ва Ҳиндустон дар 
дунё дар ҷои аввал меистанд.

3.2 Лӯбиё ва мош

Лӯбиё ба намуди лӯбиёдона-
гиҳо Fabaceae ва оилаи Phaseolus 
мансуб мебошад. Номи лоти-
нии лӯбиёи маданикардашуда 
Phaseolus vulgaris  L. аст. Лӯбиё 
яке аз зироатҳое мебошад, 
ки қобилияти баланди муто-
биқшавӣ дошта, дар саросари 
курраи замин паҳн гаштааст. 

Дар тамоми дунё зиёда аз 400 
навъи лӯбиё ба қайд гирифта 
шудааст. Навъҳои лӯбиё аз ҳам-
дигар аз рӯи ҳаҷм ва ранг фарқ 
мекунанд, ба мисли сафед, қаҳ-
варанг бо холҳои сиёҳ, сабз ва 
ҷигарӣ. Лӯбиё ба намии хок 
талаботи зиёд дорад ва аз ҳама 
давраи серталабтарин ба намӣ 

Хусусиятҳои биологии 
зироатҳои лӯбиёдонагӣ

Расми 10. Донаҳои мош

Расми 11. Донаҳои лӯбиё

Расми 12. Зироати мош

Расми 13. Зироати лӯбиё

ин давраи гулкунии он ба ҳисоб 
меравад. Лӯбиё ва мошро ин-
чунин дар заминҳои хокашон 
вазнин, заминҳои оби зериза-
миниашон баланд ва шӯр низ 
парвариш менамоянд, вале ин 
сабаби камҳосилии онҳо низ 
мегардад. Аз сабаби кӯтоҳмуд-
дат будани давраи нашъунамо, 
ба гармӣ ва хушкӣ тобовар бу-
дани лӯбиё, онро асосан дар 
кишти такрорӣ баъди дарави 
ғалладонагиҳои тирамоҳӣ ва 
зироатҳои барвақтӣ истифода 
бурдан мумкин аст. Дар Тоҷи-
кистон асосан навъҳои маҳа-
лии лӯбиёро кишт мекунанд.

Лӯбиё растании печанда 
буда, қадаш то 2-3 м мерасад. 
Дар шароити Тоҷикистон дар 
баъзе ҳолатҳо рехтани гули 
лӯбиё ба назар мерасад. Саба-
би асосии партоиши гулҳои 
лӯбиё ин хушк омадани ҳаво, 
норасогии намӣ дар таркиби 
хок ва вазидани шамоли гарм 
(гармсел) ба ҳисоб меравад.

Мош Vigna radiata L. зироа-
ти яксола мебошада, дар тар-
киби худ сафеда ва дигар мод-
даҳои ғизоии лозимаро дорад. 
Ҳангоми ҳарорати хок ба 15°С 
расидан ба кишти мош шу-
рӯъ мекунанд. Одатан кишти 
тухмиро дар чуқурии 4-5 см 
мегузаронанд. Решааш пурқув-
ват буда, решачаҳои паҳлӯгии 
зиёд дорад. Танааш рост ва аз 
20 то 150 см мешавад. Давраи 
гулкунии зироати мош дар ша-
роити Тоҷикистон дар моҳҳои 
июл ва август рост меояд ва 

давомнокии давраи нашъуна-
мояш зиёда аз 100 рӯзро таш-
кил медиҳад. Зироати мош ба 
ҳарорати ҳаво талаботи хоса 
дорад ва ҳарорати оптималӣ 
барои инкишофи мош аз 30 то 
35°С мебошад. Дар ҳолати кам 
гаштани намӣ ва гарм шудани 
ҳарорати ҳаво резиши гулҳои 
мош мушоҳида мешавад.

Дар бисёр кишварҳои дунё 
зироати мош нисбатан кам 
кишт карда мешавад ва ин зи-
роат нисбати нахӯд ва лӯбиё 
низ кам паҳн гаштааст. Дар 
таркиби дони мош микроэле-
ментҳои магний, калий, мис, 
руҳ ва витаминҳо гурӯҳи В 
мавҷуд мебошанд, ки барои 
саломатии инсон аҳамияти 
муҳим доранд.

Дар минтақаҳои гуногуни 
Тоқикистон хӯрокҳои гуногуне 
омода мекунанд, ки маҳсулоти 
асосии он аз дони мош иборат 
мебошад. Ҳамчунин дони мош
ро дар омода намудани дигар 
хӯрокҳо низ илова мекунанд ва 
ё дони мошро орд карда, исти-
фода мебаранд. Илми тибби 
имрӯза истеъмоли мошро ба-
рои инсоният пешниҳод ме-
намоянд. Аз рӯи пешниҳоди 
маҷаллаи “Кимиё” истеъмоли 
мош инсонро аз як қатор каса-
лиҳо эмин нигоҳ медорад. Дар 
байни зироатҳои лӯбиёдонагӣ, 
мош яке аз зироатҳои тез ҳазм
шаванда ба ҳисоб меравад.

3.3 Наск

Наск Lens culinaris растании 
яксола буда, ба оилаи лӯбиёдо-
нагиҳо мансуб мебошад. Яке аз 
зироатҳои қадима буда, ҳамчун 
хӯрокӣ барои инсон ва чорво 
парвариш карда мешавад. Ба-
рои қисми зиёди аҳолии Осиё 
наск ҳамчун манбаи асосии 
сафеда ба ҳисоб меравад.

Сафедаи дони он аз сафе-
даи таркиби гӯшт бештар аст. 
Ғайр аз ин дар таркиби наск ба 
миқдори зиёд карбогидратҳо, 
намакҳои минералӣ, селуло-
за вуҷуд доранд. Табибони 
Рими қадим наскро барои му-
олиҷаи бемориҳои меъда ва 
асаб пешниҳод кардаанд. Бино 
ба гуфтаи табибони халқӣ наск 

хусусияти поксозӣ дорад. Бод-
нок ва  дерҳазмшаванда буда, 
фишори хунро паст мегардо-
над. Истеъмоли наск барои 
бемориҳои узвҳои сина, шуш, 
сурфа ва дарди аъзои қафаси 
сина даво аст. Истеъмоли наск 
ба ашхоси гирифтори амрози 
меъда, дарди рӯда, бавосир ва 
душвор пешобкунанда пеш-
ниҳод карда намешавад.

Системаи решагии наски 
муқарррарӣ тирреша буда, то 
чуқурии 50 см месабзад. Зи-
роати наск низ бо азотобакте-
рия симбиоз ташкил намуда, 
ҳосилхезии заминро хуб мегар-
донад. Пояи наск аз 15 то 75 см 
буда, сершоха мебошад. Бар-

Хусусиятҳои биологии 
зироатҳои лӯбиёдонагӣ

Расми 14. Донаҳои гуногуни наск

гаш майдаи мӯякдор, гулаш 
хурд, сафед, гулобӣ ва бунаф-
ши кабудча мешавад. Наск худ 
аз худ ва ба воситаи ҳашарот 
гардолуд мешавад. Ғилофакаш 
кӯтоҳи ромбшакл, ду-се (баъзан 
як) дон дорад. Донаш мудавва-
ри барҷаста, андоза ва рангаш 
дар навъҳои гуногун ҳар хел 
мешавад. Аз рӯи ҳаҷми донаш 
наскро ба калондона (5,5-9 мм) 
ва майдадона (2-5,5  мм) ҷудо 
мекунанд. Дони пухта расидаи 
хушки наск аз 23 то 32% сафе-
да, то 60% оҳар, то 2,5% равған, 
аз 2,5 то 5% селулоза ва вита-
минҳои В1 ва В2 дорад.

Дар Осиёи Миёна 5 наму-
ди наск мавҷуд буда, асосан як 
намуди он – наски муқарарӣ 
(L.  culinaris) кишт карда меша-

вад. Намуди мазкури наск ба 
ду зернамуд ва дар як зерна-
муд ба хелҳои гуногун тақсим 
мешавад. Хелҳои зернамуди 
наски майдадона дар се гурӯҳ: 
осиёӣ, аврупоӣ ва мобайнӣ 
муттаҳид мегарданд. Вобас-
та ба навъ ва шароити сабзиш 
давраи нашъунамои наск аз 60 
то 115 шаборӯз мебошад. Зи-
роати наск ба хунукӣ тобовар 
буда, донааш дар ҳарорати 
+4+5°С сабзида, наврустааш ба 
хунукии то −2−3°С тоб меорад.

Наск низ тавассути ҳам
зистӣ бо бактерияҳои хок нит
рогени ҳаворо дар хок захира 
менамояд ва хусусан барои 
гандум пешинакишти хуб ба 
ҳисоб меравад. Наскро бо усу-
ли қатории саросар ва қато-

Расми 15. Зироати наск

Расми 16. Зироати наск

рии камбар аввали баҳор ме-
коранд. Меъёри кишти наски 
навъи «Тоҷикӣ-95» барои мин-
тақаҳои ҷудогонаи ҷумҳурӣ  – 
вилояти Суғд 50 кг/га; дар за-
минҳои лалмии сербориши 
минтақаҳои Ҳисор ва Кӯлоб 
60 кг/га; дар заминҳои лалмии 
сербориши минтақаи Рашт 
75 кг/га мебошад.

Тухми наск ба ҳисоби миё-
на ба чуқурии 3-4 см кишт кар-
да мешавад. Ғизонокии наск 
ҳамчун хӯроки чорво баланд 
мебошад, яъне 100 кг дони наск 
қариб баробари 120 воҳиди 
хӯрокӣ ва 21 кг протеини ҳазм
шаванда мебошад.

Зироатҳои лӯбиёдонагӣ, аз 
ҷумла нахӯд, наск, мушунг дар 
хӯроки ҳаррӯзаи аҳолӣ ва са-
ноати хӯрокворӣ ҷойи муҳим-
ро ишғол менамояд. Майдони 
кишти онҳо дар ҷумҳурӣ нисбат 
ба солҳои пешин афзудааст ва 
ҳосилнокии ин зироатҳо низ 
баланд гардида истодааст.

Барои рӯёндани ҳосили ба-
ланди нахӯд, наск ва мушунг 
дуруст риоя кардани мӯҳлати 
кишт муҳим мебошад. Аксари 
хоҷагиҳои деҳқонӣ ин зиро-
атҳоро дар фасли баҳор кишт 
мекунанд. Зеро растаниҳои 
кишти тирамоҳу зимистон 
дар баҳор ба касалии аско-
хитоз гирифтор мешаванд ва 
ҳосили кам медиҳанд. Барои 
аз нахӯд, наск ва мушунг ҳоси-
ли фаровон гирифтан инти-
хоби навъ низ аҳамияти зиёд 
дорад. Ҳоло дар ҷумҳурӣ 3 
навъи наск Тоҷикӣ-95, Ҳисор-1 
ва Соҳибӣ мавҷуд мебошанд, 
ки дар Пажӯҳишгоҳи зиро-
аткории Академияи илмҳои 
кишоварзии Тоҷикистон ба-
роварда шудаанд. Навъҳои 
ихтироъкарда дар ҳолати 
риояи технологияи парвариш 
иқтидори ҳосилдиҳии зиёд 
доранд. Дар истеҳсоли наск 
Канада, Ҳиндустон ва Туркия 
пешсаф мебошанд.

4. Давраҳои рушду нумӯъи 
зироатҳои лӯбиёдонагӣ

Дар заминҳои обии Тоҷи-
кистон асосан ду намуди зи-
роатҳои лӯбиёгиро парва-
риш мекунанд: лӯбиёи оддӣ 
ва мош (лӯбиёи тиллоранг ё 
осиёгӣ). Лӯбиё ва мош раста-
ниҳои яксолаи алафӣ буда, 
пояҳояшон ростистода, ним-
печида ва печида мешаванд. 
Ранги пояҳояшон асосан сабз 
ва бунафш мешаванд. Ниҳо-
ли мош ин растании бутааш 
ҷамъ буда, пояаш бо мӯяк-
чаҳо пӯшонида шуда, даро-
зии қадаш то ба 65-70 см ме-
расад. Дарозии пояи лӯбиёи 

оддии буттамонанд 40-50 см 
ва печанда то 3-4 м мешавад. 
Решаи он тирреша буда, нағз 
инкишоф меёбад. Ҳаҷми 
дони лӯбиёи оддӣ ҳархела 
буда, рангаш сафед, сиёҳ ва 
ҷигариранг мешавад.

Вазни 1000 донааш 250-
500 граммро ташкил ме-
диҳад. Ҳаҷми дони мош 
нисбат ба дони лӯбиё хурд 
буда, рангаш сабз ё сабзи ба-
ланд мешавад. Вазни 1000 до-
нааш вобаста ба навъ ва ша-
роити парвариш аз 30 то 80 
граммро ташкил медиҳад.

Расми 17. Донаҳои нешзадаи наск

Давраҳои рушду нумӯъи 
зироатҳои лӯбиёдонагӣ

Вобаста ба навъ ва ша-
роити парвариш, давраи 
нашъунамои лӯбиёи пешпа-
зак 80-90 рӯз ва миёнапазак 
бошад, 100-110 рӯзро таш-
кил медиҳад. Давраи нашъу
намои мош кӯтоҳмуддат 
буда, ба 70-100 рӯз баробар 

мебошад. Навъҳои маъмул
тарини мош дар ҷумҳурии 
мо асосан навъҳои миёна-
пазак буда, давраи нашъу
намояшон 92-105 рӯзро 
ташкил медиҳад. Яке аз ху-
сусиятҳои хуби пояи мош ин 
ба хобравӣ устувор будан аст.

Расми 18. Сабзиш ва баровардани тухмпалла ба рӯи хок

Расми 19. Давраҳои рушди барги лӯбиё: А – себаргаи аввал, 
Б – себаргаи дуввум, В – себаргаи сеюм.

Расми 21. Пухтарасии дон дар ғилофакҳо

Давраҳои рушду нумӯъи 
зироатҳои лӯбиёдонагӣ

Нашъунамои зироати 
лӯбиё аз якчанд марҳалаҳо 
иборат мебошад. Марҳалаи 
аввал ин нешзанӣ ва варам-
кунии тухмӣ мебошад ва дар 
ин давра тухмӣ наммиро 
ҷаббида варам мекунад ва 
решаҳои аввалини ҷанинӣ 
пайдо мегарданд. Марҳалаи 
дуввум ин сабзиш мебошад, 
ки дар ин давра тухмпалла 
ба рӯи замин баромада, ба 
ду қисм тақсим мешавад.

Марҳалаи сеюм ин пай-
доиши баргҳои аввалин 
мебошад, ки дар ин давра 
баргҳои аввалин пурра 
шакли худро мегиранд. Дар 
марҳалаи чаҳорум, барги 
якуми ҳақиқӣ пайдо гашта, 
шакли себаргаи якум пай-
до мешавад ва пайдоиши 
барги дуввум оғоз мегардад. 
Марҳалаи панҷум давраи 
пайдоиши себаргаи сеюм 
аст ва аз муғчаҳои поёнӣ 

ғунча ва ё навда рушд мена-
мояд.

Марҳалаи шашум ин 
пайдоиши аввалин ғунча ва 
тӯдагул мебошад. Марҳалаи 
ҳафтум гулкунӣ аст ва дар 
ин давра пайдоиши гулҳои 
аввалин ба назар мерасад.

Дар марҳалаи ҳаштум 
ғилофакҳои аввалин ба 
вуҷуд меоянд. Марҳалаи 
нӯҳум пайдоиши дон аст ва 
дар ин давра дар ғилофаки 
якум дон ба вуҷуд меояд. 
Дар охири ин давра дон ран-
ги сабзи худро гум карда, 
резиши барг оғоз мегардад. 
Марҳалаи даҳум ин давраи 
пухтарасии физиологӣ ме-
бошад, ки дар натиҷа ранги 
ғилофак дигар гашта, хушк 
мешаванд ва дон ранги ба 
худ хосро мегирад. Дар 
давраи ҷамъоварии ҳосил 
намнокии дон одатан 14-
15% ро ташкил медиҳад.

5. Талабот ба омилҳои муҳит
Лӯбиё ва мош зироати 

гармидӯст ва рӯшноидӯст 
буда, ба рӯзи давомнокиаш 
кӯтоҳ мувофиқ мебошанд. 
Лӯбиё дар давраи гулкунӣ 
ва ҳосилбандӣ ҳавои хушкро 
бисёр вазнин аз сар мегуза-
ронад. Мош бошад, нисбат 
ба лӯбиё ба хушкӣ ва гар-
мӣ тобовартар мебошад. 
Тухмии лӯбиё дар ҳарорати 
+9+10°С ба сабзидан сар ме-
кунад ва барои пурра неш 
зада баромадани онҳо ҳаро-
рати +12+14°С мувофиқтар 
мебошад.

Хунукиҳо ва ҳарорати 
пасти дар баҳор (0+5°С) ба 
майсаҳои лӯбиё ва мош за-
рар мерасонанд. Ҳарорати 
+2+3°С дар тирамоҳ барои 
растаниҳо марговар мебо-
шад. Мушунг зироати ба 
хунукӣ тобовар мебошад ва 
ҳангоми ҳарорати чуқурии 
кишт ба +2°С расидан сабзи-
ши дон оғоз мегардад. Май-
саҳои нав сабзида аз хунукии 
то −7°С осеб намебинанд 
ва ҳангоми аз давраи май-
сазанӣ гузаштан ҳарорати 
−3°С ба растанӣ осеби ҷиддӣ 
мерасонад. Барои афзоиши 
хуби узвҳои нашвии зироат 
ҳарорати +14+15°С мувофиқ 
мебошад ва барои инки-
шофи узвҳои ҳосилдиҳан-

даи зироат бошад ҳарорати 
+19+20°С хуб аст. Барои пай-
доиши ғилофак ва пухтара-
сии дон ҳарорати аз +18°С 
болотар мувофиқ мебошад.

Лӯндабактерияҳои нитро-
генфурӯбаранда дар ҳаро-
рати +5°С фаъол мегарданд. 
Аз давраи панҷбарга буда-
ни растанӣ то дар давраи 
гулкунӣ захиракунии зиёди 
нитрогени ҳаво мушоҳида 
мешавад. Ҳангоми кам буда-
ни намӣ парвариши зироати 
мушунг душвор мегардад. 
Ин зироат шароити намии 
зиёдро хуб мегузаронад, вале 
дар ин ҳолат давраи нашъу
намояш дароз мегардад. Ба-
рои мушунг намии мӯъта-
дили хок 70-80% мебошад ва 
талаботи зиёд ба намӣ дар 
давраи гулкунӣ ба назар ме-
расад. Мушунг ба хоке, ки 
муҳиташ нисбатан мувозин 
(нейтралӣ) мебошад, хуб ин-
кишоф менамояд.

Нахӯд на танҳо ба хуш-
кию гармӣ, балки ба ху-
нукӣ низ тобовар мебошад 
ва аз сардиҳои −6−8°С осеб 
намебинад. Ин хусусияти 
нахӯд имкон медиҳад, ки 
кишти зироат барвақт гу-
заронида шавад ва намии 
хокро дар баҳор самаранок 
истифода барад.

Талабот ба 
омилҳои муҳит

Дар заминҳои лалмӣ асо-
сан алафҳои бегонаи яксола 
ва бисёрсолаи ғалладона-
гиҳо зиёд паҳн мешаванд. 
Кишти нахӯд барои мубо-
риза бо ин алафҳои бегона 
самараи хуб дорад. Дони 
нахӯд ҳангоми ҳарорати хок 
ба +4°С расидан ба сабзиш 
оғоз мекунад ва дар ҳарора-
ти +8°С сабзиш бо суръат ба 
амал меояд. Талаботи зиёди 
зироат ба гармӣ дар давраи 
гулкунӣ ва пайдоиши ғи-
лофак ба назар мерасад. Ҳа-
рорати оптималӣ барои ин 
зироат дар ин давра аз +24°С 
то +28°С-ро ташкил медиҳад. 
Нахӯд нисбат ба дигар зи-

роатҳои лӯбиёгӣ гармидӯст 
буда, ҳангоми ҳарорати 
шабонаи ҳаво аз +14+15°С 
будан, хуб пухта мерасад. 
Нахӯд хушкии ҳаво ва хуш-
кии хокро ба осонӣ мегуза-
ронад, вале намнокии аз ҳад 
зиёд ба нашъунамои ин зи-
роат таъсири манфӣ мера-
сонад. Ҳангоми зиёд будани 
намии ҳаво давраи нашъу-
намои зироат тӯл мекашад, 
мӯҳлати гулкунӣ қафо ме-
монад ва касалиҳои гуногун 
пайдо мегарданд.

Дар давраи гулкунӣ на-
мии мӯътадил барои нахӯд 
60%-ро ташкил медиҳад.

6. Парвариш ва нигоҳубини зироатҳои 

Парвариши зироатҳои 
лӯбиёдонагӣ барои истеҳ-
соли тухмии хушсифат ни-
гоҳубини махсусро талаб 
менамояд. Зеро баландбар-
дории ҳосилнокии зиро-
атҳои лӯбиёдонагӣ аз сифати 
тухмии киштшаванда во-
бастагии зиёд дорад. Барои 
истеҳсоли тухмии хушсифа-
ти зироатҳои лӯбиёдонагӣ 
пеш аз ҳама риоя намудани 
агротехникаи парвариши 
кишти тухмӣ муҳим мебо-
шад. Парвариши зироатҳои 
лӯбиёдонагӣ барои тухмӣ 
аз интихоби навъ, майдо-
ни кишт ва пешинакишт 
оғоз меёбад. Барои ба даст 
овардани тухмии хушсифа-

ти лӯбиёдонагиҳо пешина-
кишти беҳтарин зироатҳои 
ғалладонагӣ ва байни қато-
рашон коркардшаванда ба 
ҳисоб мераванд. Агротехни-
каи махсуси парвариши зи-
роатҳои лӯбиёдонагӣ барои 
тухмӣ бошад, нуридиҳии 
комили саривақтӣ, мубори-
за бо касаливу зараррасонҳо 
ва алафҳои бегона, таъмини 
реҷаи обиёрии растанӣ ва 
тозакунии кишти тухмӣ аз 
дигар навъҳо ва растаниҳои 
бегонаро дар бар мегирад. 
Равандҳои муҳими парва-
ришу нигоҳубини кишти 
тухмӣ дар зермавзӯъҳои баъ-
дина пешниҳод шудаанд.

6.1 Интихоби майдон ва зироати пешинакишт

Барои истеҳсоли тухмии 
хушсифати зироатҳои 
лӯбиёдонагӣ интихоби 
дурусти қитъаи кишт ва зи-
роати пешинакишт хеле за-
рур мебошад. Мисли дигар 
зироатҳо, лӯбиёдонагиҳо 
низ ба сифати хок ва ҳосил-
хезии он талаботи зиёд до-
ранд. Барои лӯбиёдонагиҳо 
ғалладонагӣ ва дигар зи-
роатҳо пешинакишти хуб 
ба ҳисоб мераванд, ки им-
кон медиҳанд нишонди

ҳандаҳои навъи тухмӣ хуб 
нигоҳ дошта шавад. Яъне, 
агар чунин зироатҳо ҳам-
чун пешинакишт интихоб 
шаванд, пас кишти тухмии 
лӯбиёдонагиҳо аз омехтагии 
навъӣ тоза боқӣ мемонад ва 
касаливу ҳашаротҳои мах-
суси лӯбиёдонагиҳо низ кам 
паҳн мегарданд.

Маълум аст, ки дар на-
тиҷаи пайиҳам дар як замин 
кишт кардани як зироат 
ҳосилнокӣ паст гашта, ка-

Парвариш ва нигоҳубини зироатҳои 
лӯбиёдонагӣ барои истеҳсоли тухмӣ

салию ҳашарот ва алафҳои 
бегона зиёд мешаванд. Мах-
сусан риояи киштгардон ба-
рои истеҳсоли тухмӣ бояд 
риоя карда шавад. Барои он, 
ки лӯбиё ба касалиҳои мах-
суси фузариоз ва антракноз 
гирифтор нашавад, онро 
такроран дар як майдон 
фақат баъди 4-5 сол кишт 
кардан лозим аст. Нахӯдро 
низ такроран дар як замин 
бояд баъди 4-5 сол кишт 
намуд. Дар як қитъаи за-
мин мушунгро танҳо баъди 
6 сол кишт кардан мумкин 
аст. Ҳамзамон зироатҳои 
лӯбиёдонагӣ пешинакишти 
хуб барои зироатҳои ғалла-
донагиҳо ба ҳисоб мераванд, 
ки махсусан мушунгро тез-
тез дар киштгардон истифо-
да менамоянд.

Дар шароити Тоҷикистон 
мошро асосан дар кишти 
такрорӣ баъди ҷав, гандум, 
картошка ва дигар зиро-
атҳое, ки ҳосилашон барвақт 
пухта мерасад, кишт меку-
нанд. Заминҳои лалмие, ки 
аз гандуми тирамоҳии нури-
андохташуда холӣ шудаанд, 
барои кишти нахӯд хубанд. 
Саривақт тайёр кардани хок, 
тоза намудани қитъаи замин 
аз алафҳои бегона ва захира-
гардии намии кофӣ дар хок 
барои рушду нумӯъи муъ-
тадили растанӣ ва рӯёни-

дани ҳосили баланд замина 
мегузорад. Ҳангоми мавҷуд 
будани техникаи махсус, ме-
тавон зироатҳои лӯбиёдо-
нагиро пас аз дарави ғалла-
донагиҳо мустақим кишт 
намуд. Кишти мустақим, ки 
яке аз омилҳои асосии зи-
роаткории сарфаҷӯй ба ҳи-
соб меравад, барои амалӣ 
намудани ду омили дигар – 
ғанӣ гардонидани киштгар-
дон бо зироатҳои лӯбиёгӣ 
ва лӯбиёдонагиҳо инчунин 
рӯйпӯш намудани хок бо 
боқимондаи зироат – зами-
наи хуб мегузорад.

Барои истеҳсоли тухмии 
лӯбиё зироати ҷуворимакка, 
ҷугорӣ ва гандуми тирамоҳӣ 
пешинакишти хуб мебо-
шанд ва баъди ин зироатҳо 
лӯбиё ҳосили хуб медиҳад. 
Яке аз талаботи муҳими ди-
гар барои пешинакишт ин 
давомнокии давраи нашъу
намои зироати пешина-
кишт мебошад, ки имкон 
диҳад ҳосилро сари вақт 
ҷамъоварӣ намуда, кишти 
зироатҳои лӯбиёдонагӣ дар 
мӯҳлати оптималӣ гузаро-
нида шавад. Барои мушунг 
зироатҳои ғалладонагии ти-
рамоҳӣ ва зироатҳои байни 
қаторашон коркардшаван-
да пешинакишти беҳтарин 
ба ҳисоб мераванд.

6.2 Коркарди хок

Бо мақсади истеҳсоли 
тухмии хушсифати лӯбиёдо-
нагиҳо, дар тирамоҳ за-
минро то қадри имкон аз 
боқимондаҳои зироати пе-
шинакишт тоза намуда, дар 
чуқурии аз 25 то 30 см шуд-
гор мекунанд.

Дар натиҷа қисмҳои хур-
ди боқимондаи зироати пе-
шинакишт пурра зери хок 
карда мешаванд. Баҳорон 
хокро бо сихмола ду маро-
тиба нарм кардан лозим 
аст. Сихмолакунии пеш аз 
кишт намиро дар хок нигоҳ 
дошта, алафҳои бегонаро 
нобуд мекунад. Дар водии 
Вахш ва Суғд аз сабаби бо-
ришоти кам яхобмонӣ ва 
оби намиҷамъкунанда тав-
сия карда мешавад.

Дар заминҳое, ки мош 
ҳамчун зироати такрорӣ 
кишт карда мешавад, баъди 
ҷамъоварии ҳосили якум ба 
замин монда, баъд дар чуқу-
рии 28-30 см шудгор мегу-
заронанд. Одатан шудгор 
якҷоя бо сихмолакунӣ гуза-

ронида мешавад. Нармку-
нии хок барои беҳтар инки-
шофёбии лӯндабактерияҳо 
шароити хуб фароҳам ме-
оварад, ки ба баландшавии 
ҳосил мусоидат мекунад. 
Дар заминҳои лалмӣ кишти 
лӯбиёдонагиҳо бе шудгори 
чуқур, балки бо нармкунии 
қабати болоии хок низ пеш-
ниҳод мешавад. Бо ин мақ-
сад баҳорон пеш аз кишт 
замин сихмола ва ҳамвор 
карда мешавад.

Дар байни лӯбиёдонагиҳо 
нахӯд ба таркиби механикӣ 
ва намуди хок на он қадар 
талаботи зиёд дорад. Аз ин 
рӯ, нахӯдро дар хокҳои тар-
кибашон гуногун – аз регзор 
то гилдор – парвариш наму-
дан мумкин аст. Аммо, нахӯд 
ба хоки туршиаш баланд тоб 
оварда наметавонад. Нахӯд 
зироати тезпаз буда, ҳоси-
лашро дар муддати кӯтоҳ 
ҷамоварӣ карда мегиранд. 
Ин имконият медиҳад, ки 
намӣ захира гардад ва кишти 
такрорӣ гузаронида шавад.

6.3 Ба кишт омода намудани тухмӣ

Талаботи асосӣ ба тухмии 
зироатҳои лӯбиёдонагӣ ин 
мансуб будани тухмӣ ба 
навъи муайяни интихоб-

гардида ва мутобиқии ин 
навъ ба шароити маҳал ме-
бошад. Тухмӣ бояд дар ша-
роити хуби агротехникӣ ва 

Парвариш ва нигоҳубини зироатҳои 
лӯбиёдонагӣ барои истеҳсоли тухмӣ

дар қитъаҳои замини ҳосил-
хезиашон баланд парвариш 
карда шаванд. Инчунин, 
тухмӣ бояд аз омехтаи ди-
гар навъҳо ва тухмии дигар 
зироатҳо тоза бошад. Тавсия 
мешавад, ки тозагии тухмӣ 
на камтар аз 98% ва қобили-
яти нешзаниаш на камтар аз 
90% бошад. Тухмӣ бояд пур 
ва вазни 1000 донааш баланд 
бошад. Аз ҷиҳати миқдори 
намӣ дар таркибаш, тухмӣ 
бояд ба меъёрҳое, ки барои 
ҳар як зироат муқаррар 
гаштааст мувофиқ бошад.

Бо мақсади пешгирии 
сироятёбии зироат аз ка-
салиҳои бо воситаи тухмӣ 
паҳншаванда, пеш аз кишт 
тухмиро бо заҳрдоруҳо 
коркард намудан ҳатмӣ ме-
бошад. Одатан коркарди 
тухмиро тақрибан як моҳ 
ва ё аққалан 2 ҳафта пеш аз 

кишт мегузаронанд. Барои 
коркарди тухмӣ бо заҳр-
доруҳо техникаи махсус 
истифода бурда мешавад. 
Хоҷагиҳои хурди деҳқонӣ 
аз сабаби набудани даст-
гоҳҳои махсуси коркарди 
тухмӣ одатан тухмиро дас-
тӣ коркард мекунанд ва ё 
бе коркард кишт мекунанд, 
ки қобили қабул нест. Бояд 
зикр намуд, ки барои кор-
карди тухмӣ танҳо он заҳр-
доруҳое истифода шаванд, 
ки аз санҷиш гузаштаанд ва 
аз ҷониби идораҳои дахлдо-
ри ҷумҳурӣ ба қайд гирифта 
шудаанд.

Дар Тоҷикистон барои 
коркарди тухмии лӯбиёдо-
нагиҳо пеш аз кишт як чанд 
намуд заҳрдоруҳо истифода 
бурда мешаванд, ки оиди 
онҳо дар ҷадвали 1 муфассал 
маълумот оварда шудааст.

Ҷадвали 1. Заҳрдоруҳо барои коркарди пеш аз кишти тухмӣ

Номгӯи 
заҳрдору 
(моддаи 

таъсирбахш)

Меъёри 
истифодаи 
заҳрдору

(кг/га, л/га)

Зироат 

Бар зидди
касалӣ,

ҳашарот ва 
алафҳои 
бегона

Низоми
истифодабарӣ 

Фунгисидҳо барои коркарди тухмӣ

Витавакс 200 ФФ
(Карбоксин + 

Тирам)
2.5-3.0 Нахӯд, 

наск, 
мушунг, 
лӯбиё ва 

мош

Аскохитоз, 
переноспо-
роз, сӯзиши 
бактериявӣ, 
доғзании хо-
кистарранг 

Коркарди тухмӣ 
пеш аз кишт.
Меъёри исти-

фодабарӣ, – 10 л 
маҳлули корӣ 
барои 1 тонна 

тухмӣ 

Раксил
(Тебуконазол) 0.4-0.5

Агар дар таркиби хок лӯн-
дабактерияҳо кам бошанд, 
тавсия мешавад, ки пеш аз 
кишт тухмӣ бо “нитрагин” 
ё дигар препаратҳои мик
робиологӣ коркард ша-
вад. Тухмии бо нитрагин 
коркардшударо дар худи 
ҳамон рӯз кишт кардан 

лозим. Зеро дар таркиби 
нитрагин микроорганизм
ҳои зинда мавҷуданд ва дар 
ҳолати берун аз хок ва дар 
ҳавои хушку равшанӣ ни-
гоҳ доштан, онҳо нобуд ме-
гарданд. Коркарди тухмӣ 
низ бояд дар ҷои соя гуза-
ронида шавад.

6.4 Коркарди тухмӣ пеш аз кишт

Дар шароити иқли-
ми Тоҷикистон коркарди 
тухмӣ пеш аз кишт ҳат-
мӣ ва самарабахш мебо-
шад. Дар давраи аввали 
нашъунамо зироат ба ка-
салиҳои занбӯруғӣ гириф-
тор мегарданд, ки дар оян-

да афзоиши зироат суст 
гашта, ҳосилнокиаш кам 
мешавад. Коркарди тухмӣ 
пеш аз кишт имконият ме-
диҳад, ки тухмӣ ва растанӣ 
дар давраи аввали афзоиш 
аз касаливу зараррасонҳо 
эмин бошанд.

Расми 22. Кишти омехтаи лӯбиёву мош бо ҷуворимакка

Парвариш ва нигоҳубини зироатҳои 
лӯбиёдонагӣ барои истеҳсоли тухмӣ

6.5 Кишт

Ба кишти баҳории лӯбиё
донагиҳо вақте шурӯъ ме-
кунанд, ки ҳарорати қабати 
хок ба +12+14°С расад. Дар 
бисёр минтақаҳои Тоҷикис-
тон кишти такрорӣ бояд то 
30 июн ба анҷом расонида 
шавад.

Мӯҳлати беҳтарини 
кишт барои навъҳои нахӯди 
сафеддона зимистон ва ав-
вали баҳор мебошад. Чунин 
мӯҳлати кишт ба растанӣ 
имконият медиҳад, ки аз на-
мии тирамоҳу зимистон ва 
аввали баҳор хубтар истифо-
да барад. Дар натиҷа донҳои 
пур ва хушсифат ҳосил ме-
гарданд. Маълумоти иловагӣ 
оиди тақвими кишт дар ҷад-
вали 2 оварда шудааст.

Меъёри кишти лӯбиёдо-
нагиҳо аз намуди зироат, 
хок, шароити иқлим ва 
навъ вобастагии калон до-
рад. Меъёри кишти навъ
ҳои лӯбиёе, ки ҳаҷми до-
наашон хурд аст, дар як 
гектар 70-80 кг ва навъҳои 
ҳаҷми донаашон калон бо-
шад 100-120 кг дар як гектар 
тавсия мешавад. Меъёри 
кишти мош, ки ҳаҷми дона
аш хурд аст, 16-18 кг дар як 
гектар мебошад. Меъёри 
кишти мушунг барои хӯро-
ки чорво дар шароити 
Тоҷикистон 80-100 кг дар як 
гектарро ташкил медиҳад. 
Дар заминҳои лалмии мин-
тақаҳои сербориш меъёри 
кишти тухмӣ назар ба за-
минҳои обӣ бояд 20-25% 
кам карда шавад.

Ҷадвали 2. Тақвими кишт ва ҷамъоварии ҳосили лӯбиёдонагиҳо 
дар минтақаҳои Тоҷикистон

Минтақа Мавсими 
кишт ян

ва
р

ф
ев

ра
л

м
ар

т

ап
ре

л

м
ай

ию
н

ию
л

ав
гу

ст

се
нт

яб
р

ок
тя

бр

но
яб

р

де
ка

бр

Хатлон

Баҳор 
(кишти асосӣ)                        

Кишти 
такрорӣ                        

Ноҳияҳои 
тобеи марказ

Баҳор 
(кишти асосӣ)                        

Суғд Баҳор 
(кишти асосӣ)                        

ВМКБ Баҳор 
(кишти асосӣ)                        

Бо назардошти он, ки 
лӯбиёдонагиҳо тухмпалаа-
шонро ҳангоми сабзиш 
аз хок берун мебароранд, 
тухмӣ бояд дар чуқурии на 
зиёдтар аз 4-5 см зери хок 
карда шавад. Тухмиҳои ка-
лонро дар заминҳои струк-
тураи хокашон нисбатан са-
бук то 8 см чуқурӣ коштан 
мумкин аст.

Усули асосии кишти 
лӯбиёдонагиҳо қаторӣ буда, 
масофаи байни қаторҳо 
45-60  см мебошад. Аммо 
мошро инчунин ба тарзи 
тасмагӣ дуқатора аз рӯи нақ-
шаи 15-45-15 см кишт кардан 
мумкин аст. Кишти тухмиро 
одатан бо тухмипошакҳои 
СПЧ-6, СПЧ-6М ва СУПН-8 
мегузаронанд. Инчунин ба-
рои кишт тухмипошакҳои 
пахта ва сабзавотиро низ ис-
тифода бурдан мумкин аст.

Лӯбиёдонагиҳоро инчу-
нин якҷоя дар омехтагӣ бо 
дигар зироатҳо низ кишт 
ва парвариш менамоянд. 
Мисол, кишти омехтаи 
лӯбиёдонагиҳо бо ҷав ва 
сулӣ дар Тоҷикистон, хусу-
сан дар минтақаҳои кӯҳӣ 
маъмул аст. Мақсади асо-
сии кишти омехта ин аст, 
ки танаи пурқуввати нахӯд 
зироати ғалладонагиро аз 
хобравӣ эмин нигоҳ медо-
рад. Меъёри тухмии сулӣ 
ва ҷав дар киштҳои омехта 
20-40 кг дар як гектарро таш-
кил медиҳад. Агар омехтаи 
лӯбиёдонагиҳо бо хӯша-
дорҳо барои истеҳсоли хӯро-
ки сабз, силос, тарбеда ва 
беда парвариш карда шавад, 
пас меъёри кишти ғалладо-
нагиҳо то 100-120 кг дар як 
гектар зиёд карда мешавад.

6.6 Реҷаи обёрӣ

Обёрии саривақтӣ ҳо
силнокии лӯбиёдонагиҳо-
ро баланд бардошта, сифа-
ти донро хуб мегардонад. 
Зироатҳои лӯбиёдонагӣ аз 
давраи гулкунӣ то пухтара-
сии ҳосил ба об талаботи 
зиёд доранд. Аз ин рӯ, дар 
ин давра намии хок бояд 
дар ҳудуди 70-75% нигоҳ 
дошта шавад.

Вобаста ба шароити 
иқлим, хок ва талаботи рас-
таниҳо дар давраи нашъу-
намо ба кишти лӯбиё аз 4 то 
6 маротиба бо меъёри 600-
650  м³/га об дода мешавад. 
Реҷаи оби мушунг ба 200-
400  м³/га ва нахӯд бошад ба 
250-300  м³/га баробар мебо-
шад. Вобаста ба талабот оби 
якумро баъди 10-15 рӯзи ба-
ромадани сабза, оби дуюмро 

Парвариш ва нигоҳубини зироатҳои 
лӯбиёдонагӣ барои истеҳсоли тухмӣ

пеш аз муғчабарории гул, 
оби сеюмро ҳангоми сар-
шавии гулкунӣ ва обмонии 

боқимондаро дар давраи 
гулкунӣ ва ҳосилбандӣ ме-
диҳанд.

6.7 Ғизодиҳӣ

Лӯбиёдонагиҳо ба исти-
фодаи нуриҳо бисёр ҳасос 
мебошанд. Асосан меъёри 
солонаи нуриҳои фосфор-
дор ва поруро пеш аз кор-
карди хок ба замин ворид 
менамоянд. Меъёри тавсия-
шудаи пору 10-15 тонна ва 
фосфор 50 кг ба 1 га мебошад. 
Гарчанде лӯбиёдонагиҳо зи-
роати нитрогенҷамъкунан-
да ба шумор раванд ҳам, 
лекин дар давраи аввали на-
шъунамо то рушди фаъоли 
бактерияҳои нитрогенҷамъ-
кунанда, растаниҳои ҷавон 
ба нурии азотӣ талаботи 
зиёд доранд. Аз ин рӯ, ҳан-
гоми кишт ё гузаронидани 
коркарди якуми байни қа-
торҳо бояд нуриҳои азотӣ 
аз рӯи меъёри 25-30 кг дар 

як гектар истифода шаванд. 
Инчунин истифодаи хокис-
тар бо меъёри 300-400 кг дар 
як гектар барои баландбар-
дории ҳосил мусоидат ме-
кунад.

Лӯбиёдонагиҳо нисба-
ти дигар зироатҳои кишо-
варзӣ моддаҳои ғизоиро аз 
хок камтар мегиранд. Ода-
тан дар давраи нашъуна-
мо 78%- и нитрогени барои 
рушду нумӯъ заруриро аз 
ҳисоби нитрогени лӯнда-
бактерияҳо захира намуда, 
истифода мекунанд. Онҳо 
инчунин қобилияти хуби аз-
худкунии моддаҳои ғизоие 
мебошанд, ки дар шакли 
пайвастагиҳои душворҳал-
шаванда мавҷуданд, ба мис
ли пайвастагиҳои фосфорӣ.

6.8 Нигоҳубини кишти тухмии лӯбиёдонагиҳо

Талаботи махсус нисба-
ти нигоҳубини кишти 
лӯбиёдонагиҳо барои ис-
теҳсоли тухмӣ аз тоза кар-
дани кишт аз алафҳои бего-
на, нигоҳдории намии хок, 
сари вақт бо озуқа таъмин 
намудани зироатҳо, дар 
ҳолати нарму ковок нигоҳ 
доштани хок ва муҳофиза-

ти растаниҳо аз касалиҳо ва 
ҳашароти зараррасон ибо-
рат мебошад. Дар ин ҷода 
махсусан муҳим аст, ки то-
загии навъӣ нигоҳ дошта 
шавад. Вобаста аз шарои-
ти хоку иқлим дар давраи 
нашъунамо хоки байни 
қатори лӯбиёдонагиҳо 2-3 
маротиба нарм карда ша-

вад. Нармкунии якум дар 
чуқурии 10-12  см ва нарм-
куниҳои навбатӣ дар чуқу-
рии 7-8  см гузаронида ме-
шаванд. Ҳангоми кишт дар 

қитъаҳои хурд ва заминҳои 
наздиҳавлигӣ коркарди 
байни қаторҳои зироатҳои 
лӯбиёдонагӣ дастӣ гузаро-
нида мешавад.

6.9 Ҷамъоварии ҳосил

Бо мақсади эмин дошта-
ни сифати тухмӣ зарур аст, 
ки ҳосили ташаккулёфта 
дар муддати кӯтоҳ беталаф 
ғунучин карда шавад. Вақти 
ҷамъоварии ҳосили лӯбиё аз 
рӯи зардшавии ғилофакҳо 
муайян карда мешавад. 
Мисол, ҳангоми пухтара-
сии дони мош, ранги ғи-
лофакҳояш, тағйир меёбад 
ва донаҳояш дар ғилофакҳо 

сахт мешаванд. Агар ҳосил 
сари вақт ҷамъоварӣ наша-
вад, ғилофакҳо кафида, дон 
ба замин мерезад, ки боиси 
кам шудани ҳосил мегар-
дад. Барои ба даст овардани 
тухмии хушсифати нахӯд 
низ риояи мӯҳлати ҷамъ-
оварии ҳосил хеле муҳим 
мебошад. Чунки дони нахӯд 
нобаробар пухта мерасад: 
аввал дони ғилофакҳои 

Расми 23. Ҷамъоварии ҳосил

Парвариш ва нигоҳубини зироатҳои 

поёнӣ, сипас мобайнӣ ва 
баъд болоӣ мепазанд. Агар 
ба пухтани тамоми ғи-
лофакҳо мунтазир шавем, 
он гоҳ ғилофакҳои поёнӣ ка-
фида, донҳояшон мерезанд 
ва боиси талафёбии ҳосил 
мегарданд. Аз ин рӯ, ба 
ҷамъоварии ҳосили нахӯд 
бояд ҳамон вақт сар кард, ки 
ғилофакҳои қисми поёнӣ ва 
мобайнӣ зард ва донашон 
сахт шудаанд, яъне 65-70% 
ғилофакҳо пухтаанд.

Дар шароити иқлими 
гарм мушунг пурра пухта 
мерасад ва ҳосили онро бо 
истифодаи комбайн ҷамъ 
овардан мумкин аст. Дар 
ҳолати якбора пухта нара-
сидани мушунг ҷамъова-
рии ҳосилро дар ду зина 
гузаронида мешавад, яъне, 
аввал ҳосилро даравида, ба 
замин мегузоранд ва баъд 
аз 1-2 рӯз бо комбайн донро 
ҷудо мекунанд.

Агар дар ҷамоварии 
зироатҳои лӯбиёдонагӣ 
комбайн истифода шавад, 
онро ҳатман тоза наму-
да, дуруст танзим кардан 
лозим, то ки тухмии ис-
теҳсолшаванда ба қадри 
имкон осеби механикӣ на-
бинад ва қобилияти сабзи-
шаш паст нагардад. Ҳанго-
ми дуруст тоза накардани 

комбайн омехтагии навъӣ 
низ ба вуҷуд меояд.

Баъди ҷамъоварии ҳосил, 
тухмӣ бояд тоза карда, хуш-
конда шавад. Намии тухмии 
ҷамъовардашуда бояд аз 14-
15% зиёд набошанд.

Тухмии ҷамъовардашу-
да пеш аз ҳама бояд аз ҳама 
гуна маводи бегона тоза 
карда шавад. Бо ин мақсад 
аз тухмитозакунакҳои мах-
сус истифода мекунанд, ки 
онҳо ба воситаи боддиҳӣ 
тухмиро аз маводи бегона, 
донҳои пуч ва тухмии баъзе 
алафҳои бегона тоза меку-
над. Новобаста аз ин, пас аз 
тозакунии аввалиндараҷаи 
тухмӣ ҳанӯз тухмии баъзе 
алафҳои бегона, дони пурра 
пухта нарасида ва шикаста, 
инчунин дигар маводи бе-
гона боқӣ мемонад. Аз ин 
рӯ тухмӣ бояд аз тозакунии 
дуввумдараҷа низ гузарад, 
ки дар раванди он тухмӣ 
аз ҳама гуна маводи бегона 
тоза мегардад.

Коркарди тухмӣ бо заҳр-
доруҳо бо мақсади безарар 
гардонидани онҳо аз баран-
гезандаҳои касалиҳои зан
бӯруғӣ, бактериявӣ ва ғайра, 
инчунин нобуд намудани за-
раррасонҳо гузаронида ме-
шавад. Коркарди тухмӣ во-
баста аз заҳрдору ва касалӣ 

метавонад коркарди хушк 
(коркарди бе оби тухмӣ бо 
заҳрдору) ва ё тар (коркар-
ди тухмӣ бо маҳлули обии 
заҳрдору) бошад. Новобаста 
аз намуди коркард он бояд 
бо эҳтиёткорӣ ва мувофиқи 
қоида гузаронида шавад. 
Коркарди тухмиро пеш аз 
кишти тухмӣ ва ё барвақтар 
аз он гузаронидан мумкин 
аст, вале ҳатман тухмии кор-
кардшударо алоҳида нигоҳ 
доштан лозим аст.

Тухмии омодакардашу-
да бояд дар анборҳое, ки 
пешакӣ тоза ва бо маво-
ди кимиёвӣ бар зидди за-
раррасонҳои махсуси анбор 
ва касаливу зараррасонҳо 
коркард шудаанд, нигоҳ 
дошта шавад. Барои ин ҳар 
як гурӯҳи тухмӣ вобаста ба 
вақти ҷамъоварӣ, сифати 
тухмӣ ва репродуксияи он 
алоҳида нигоҳ дошта ме-
шавад.

6.10 Санҷиши расмӣ, бақайдгирии навъҳо 
ва тухмипарварии ибтидоӣ

Навъҳои растанӣ, ки аз 
ҷониби селексионерон ба-
роварда шудааст ва пеш аз 
парвариш дар заминҳои 
кушод бояд ҳатман ба 
Феҳристи навъҳои тиҷоратӣ 
шомил гардад. Санҷиш аз 
ҷониби Муассисаи давла-
тии «Комиссияи давлатии 
озмоиши навъи зироатҳои 
кишоварзӣ ва муҳофизати 
навъҳо», бо дархости селек
сионер (шахсони воқеӣ ё 
ҳуқуқӣ) гузаронида меша-
вад. Ҳангоми ҷавобгӯ бу-
дан ба талаботҳои навъ-
санҷӣ, муассисаи навъсанҷӣ 
бо қарори худ навъро ба 
Феҳристи навъҳои тиҷоратӣ 
номнавис менамояд. Ҳама-
сола ба муассисаи навъсанҷӣ 
аз ҷониби пажӯҳишгоҳҳои 

илмӣ тадқиқотӣ, селексио-
нерон ва шахсони инфиродӣ 
намунаҳои зиёди зироатҳои 
гуногун барои санҷиш супо-
рида мешаванд. Вобаста аз 
намуди зироат муассисаи 
навъсанҷӣ дар минтақаҳои 
гуногуни Тоҷикистон муд-
дати ду ё се сол намунаҳо-
ро аз санҷиш мегузаронад. 
Феҳристи навъҳои тиҷоратӣ 
ва ё навъҳои ноҳиябандишу-
да ҳамасола мукаммал гар-
донидашуда, навъҳои навро 
илова намуда, бо шумораи 
зиёд чоп карда мешавад.

Мувофиқи қонунгузо-
рии Ҷумҳурии Тоҷикистон 
дар соҳаи тухмипарварӣ 
ҳар як маҷмӯи тухмӣ, ки 
барои фурӯш пешбинӣ шу-
дааст бояд сертификатсия 

Парвариш ва нигоҳубини зироатҳои 
лӯбиёдонагӣ барои истеҳсоли тухмӣ

кунонида шавад. Сертифи-
катсияи тухмӣ аз се амали 
назоратӣ иборат мебошад: 
назорати кишти тухмӣ дар 
саҳро; назорати навъ дар 
қитъаҳои санҷишӣ ва таш-
хиси сифатҳои киштбобии 
тухмӣ дар санҷишгоҳҳо.

Дар раванди сертифи-
катсия назорати кишти 
тухмӣ дар саҳро, бевоси-
та дар киштзор гузарони-
да мешавад. Нозири тухмӣ 
ҳадди ақал як маротиба, 
дар давраи нашъунамои 
растанӣ, ки аксарияти ало-
матҳои фарқкунандагии он 
баръало маълум мешаванд 
бевосита кишти тухмиро 
аз назорат мегузаронад. Аз 
ин рӯ деҳқон ва ё соҳиби 
кишти тухмӣ, ки нияти сер-
тификаткунонии тухмии 
истеҳсолшавандаро дорад, 
бояд майдони киштро пеш 
аз омадани нозирони тухмӣ 
барои назорати саҳроӣ омо-
да намояд. Барои ин, пеш аз 
ҳама ҳуҷҷатҳои маҷмӯе, ки 
аз онҳо тухмӣ кишт шудааст, 
бояд омода гарданд ва навъи 
дар замин кишт шуда бояд 
мушаххас ва маълум бошад. 
Тозагии навъии кишт ва ҳо-
лати он дар дараҷаи қоби-
ли қабул қарор дошта бо-
шад. Беҳтар аст, ки майдони 
кишт аз ҳар гуна касалиҳои 
маъмул озод бошад, махсу-

сан касалиҳое, ки бо воситаи 
тухмӣ паҳн мешаванд. Уму-
ман, тавсия дода мешавад, 
ки ҳамаи омилҳои ба сифа-
ти тухмии истеҳсолшаванда 
таъсирбахш аз аввал ба на-
зар гирифта шаванд.

Ҳангоми кишти навъҳои 
ноҳиябандишуда сол аз сол 
сифати тухмӣ, хусусан то-
загии навъии тухмӣ паст 
мегардад. Бо мақсади нигоҳ 
доштани тозагии тухмии 
лӯбиёдонагиҳо ва сифатҳои 
навъӣ тухмипарварии иб-
тидоиро ташкил намудан 
лозим. Тухмипарварии иб-
тидоии зироатҳои лӯбиёдо-
нагӣ кори ниҳоят заҳматта-
лаб буда, меҳнат ва маблағи 
иловагиро талаб менамояд. 
Мувофиқи талаботи Қону-
ни Ҷумҳурии Тоҷикистон 
«Дар бораи ҳифзи навъи 
растанӣ» барои ташкили 
тухмипарварии ибтидоии 
навъҳои ҳифзшаванда бояд 
дар мадди аввал иҷозати 
селексионери навъ гириф-
та ва шартномаи литcен-
зионӣ байни селексионери 
навъ ва хоҷагии тухмипар-
вар баста шавад. Барои он 
навъҳое, ки дар Феҳристи 
навъҳои ҳифзшаванда ном-
навис нашудаанд, ташкили 
тухмипарварии ибтидоӣ 
бе иҷозати селексионери 
навъ ташкил кардан мум-

кин мебошад. Ҳамаи наму-
ди хоҷагиҳое, ки имконияти 
мусоид доранд, метавонанд 
тухмипарварии ибтидоии 
зироатҳои лӯбиёдонагиҳоро 
ташкил намоянд. Тухмипар-
варии ибтидоии зироатҳои 
лӯбиёдонагӣ низ ба мисли 
зироатҳои ғалладонагӣ бо 
роҳи интихоб ва кишти 
алоҳидагӣ гузаронида ме-
шавад. То ба даст овардани 
тухмии аслӣ ҳамасола дар 
давраи нашъунамои зироат 
интихоб аз рӯи фенологияи 
ба худ хоси навъҳо гузарони-
да мешавад.

Нигаҳдории тозагии 
навъӣ (хишоваи навъӣ) – 
тадбири махсус дар кишти 
зироатҳои лӯбиёдонагӣ ба-
рои тухмӣ мебошад. Ҳанго-

ми истеҳсоли ҳар як гурӯҳи 
алоҳидаи тухмӣ бояд ба 
омехташавии навъ ва ё им-
конияти сирояти он ба ка-
салиҳо ва паст гардидани 
сифати киштбобии тухмӣ 
роҳ дода нашавад. Нигоҳ-
дории тозагии навъӣ яке 
аз шартҳои муҳими истеҳ-
соли тухмии хушсифат ба 
ҳисоб меравад. Барои тоза-
гии навъиро нигоҳ доштан 
дар мадди аввал зарур аст, 
ки худи навъро деҳқон хуб 
шиносад, аломатҳои фарқ
кунандаи аввалиндараҷаи 
навъро аз навъҳои дигар до-
над. Донистани хуби нишо-
наҳои навъ имкон медиҳад, 
ки навъҳои бегона ба осонӣ 
муайян ва хишова ё ки аз 
киштзор дур карда шаванд.

Парвариш ва нигоҳубини зироатҳои 
лӯбиёдонагӣ барои истеҳсоли тухмӣ

7. Касалиҳо ва ҳашорати зараррасони 
зироатҳои лӯбиёдонагӣ ва роҳҳои 

мубориза бар зидди онҳо
7.1 Касалиҳои зироатҳои лӯбиёдонагӣ

Ба лӯбиёдонагиҳо каса-
ливу заррарасонҳои гуногун 
таъсири манфӣ мерасонанд. 
Дар байни онҳо бештар ка-
салиҳои вирусии лӯбиё ва 
мош, аз қабили мозаикаҳои 
оддӣ, зард ва тиллоранг, 
сиёҳшавии пояи растанӣ 
ва хлороз, касалиҳои бакте-
риявӣ (бактериоз ва сӯзи-

ши бактериявӣ), инчунин 
касалиҳои занбӯруғии ан-
тракнози лӯбиё ва пӯсиши 
хушки фузариозӣ ба ҳосил 
зарари ҷиддӣ мерасонанд. 
Дар поён тавсифи баъзе аз 
касаливу зараррасонҳои 
муҳим ва усулҳои мубориза 
бо онҳо оварда шудааст.

Аскохитози лӯбиёдонагиҳо

Дар зироати мушунг се 
шакли аскохитоз – камранг, 
тираранг, якҷояшуда му-
шоҳида мешаванд. Баран-
гезандаи аскохитози кам-
ранг занбӯруғи Ascochyta 
pisi Libert. мебошад, ки он 
бештар ғилофакҳои зиро-
ат, баргҳо ва пояро кам-
тар сироят менамояд. Дар 
ҷойҳои сироятшуда доғ-
чаҳои ҷигарранги баланд 
бо канораи ҷигарранги 
сиёҳ пайдо мешаванд. Дар 
байни доғчаҳо пикнидаҳои 
ҷигарранги сиёҳ ташаккул 
меёбанд. Ҳангоми сахт си-
роят ёфтани ғилофакҳои 
мушунг дони он чиндор 
мешавад. Аскохитози тира-
рангро занбӯруғи Ascochyta 
pinodes Jones. ба вуҷуд ме-

оварад. Барангезандаи ин 
шакли аскохитоз дар болои 
баргҳо, пояҳо ва ғилофакҳо 
доғчаҳои ҷигариранги ти-
раро ташкил менамояд. 
Барангезандаи аскохито-
зи якҷояшуда занбӯруғи 
Ascochyta pisicola Sacc. мебо-
шад. Дар баргҳо, пояҳо ва 
ғилофакҳо доғчаҳои зарди 
ҷигариранги равшан, тез-
тез якҷоя шуда, бо канораи 
сиёҳ пайдо мешаванд.

Барангезандаи аско-
хитози нахӯд занбӯруғи 
Ascochyta rabiei Labr. мебо-
шад. Он дар болои баргҳо, 
пояҳо ва ғилофакҳо доғ-
чаҳои давра шакли сиёҳто-
би ҷигариранг ба вуҷуд ме-
оварад. Дар ҷойҳои доғчаҳо 

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

Расми 24. Аскохитози лӯбиёдонагиҳо

бисёр пикнидаҳои давра-
монанди ҷигариранг ё сиёҳ 
пайдо мешаванд.

Дар наск аломатҳои 
касалӣ асосан дар баргҳо 
мушоҳида мешавад. Дар 
баргҳо доғчаҳои майдаи 
сафед пайдо шуда, дар 
байни онҳо пикнидаҳои 
на он қадар зиёд ташаккул 
меёбанд. Барангезандаи 
касалӣ занбӯруғи Ascochyta 
ervicola Syd. мебошад. Дар 
боқило аскохитоз баргҳо, 
пояҳо ва донро сироят 
намуда, доғчаҳои давраи 
дарозшаклро ба вуҷуд ме-
оварад. Ин доғҳо дар мар-
казашон камранг, дар ат-

рофашон ранги сиёҳи сурх 
дорад. Барангезандаи ка-
салӣ занбӯруғи Ascochyta 
fabae Speg. мебошад.

Манбаи сироятии аско-
хитози лӯбиёгиҳо тухмиҳои 
сироятшуда ва боқимон-
даҳои растаниҳо мебошад. 
Барангезандаи касалӣ дар 
ҳолати пикнидоспорҳо ва 
хламидоспорҳо дар боқи-
мондаҳои растанӣ ва хок 2-3 
сол боқӣ мемонанд, ки им-
конияти аз нав сироятёбии 
зироат мумкин мебошад. 
Ҳангоми сироят намудани 
зироатҳои лӯбиёдонагиҳо 
бо аскохитоз, баргҳо бар-
вақт хушк шуда меафтанд, 

инкишофи растаниҳо суст 
мешавад, дон ва ғилофакҳо 
дар мӯҳлатҳои гуногун 
пухта мерасанд. Дар баъ-

зе ҳолатҳо дони зироатҳои 
лӯбиёдонагиҳо пуч шуда, 
пухтарасиши онҳо суст ме-
шавад.

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

Расми 25. Переноспорози лӯбиёдонагиҳо

Пероноспорози лӯбиёдонагиҳо

Пероноспороз яке аз каса-
лиҳои хавфноки зироатҳои 
лӯбиёдонагиҳо ба шумор 
меравад. Дар рӯзҳои обу ҳа-
вои намнок дар поёни барг
ҳо гарди сиёҳтоби бунафш 
пайдо мешавад. Растаниҳои 
сахт сироятёфта аз инкишоф 
қафо монда, баргҳои он ба 
якдигар наздик мешаванд. 
Аз ин растаниҳо ҳосили дон 
гирифтан душвор аст. Дар 
ҳолати сирояткунии маҳдуд 
дар болои баргҳо доғчаҳои 
мудаввари сабзи камранг, 
сафедмонанд ё зардчатоб 
пайдо мешаванд.

Дертар доғчаҳо ранги 
бӯр гирифта, сабаби нобуд 
гардидани баргҳо мешавад. 
Дар пояҳо ва ғилофакҳо доғ-
чаҳои зарчатоб пайдо шуда, 
баъд бо гарди сиёҳтоби бу-
нафш пӯшонда мешаванд.

Ҳангоми пухта расида-
ни растаниҳои сироятёфта 
дар дохили ғилофакҳо ва 
дар сатҳи дон пардаи қай-
моқранг ё бунафш пайдо 
мешавад. Дони зироатҳои 
лӯбиёдонагиҳое, ки ба пе-
роноспороз гирифтор шу-
даанд пуч ва ё нопурра 
мешаванд. Барангезандаи 

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

пероноспорози мушунг ва 
нахӯд занбӯруғ Peronospora 
pisi Syd. мебошад. Баранге-
зандаи пероноспорози наск 
Peronospora lentis Gaum. Ба-
рангезандаи пероноспорози 
боқило Peronospora fabae West.

Манбаи сироятии перо-
носпорози лӯбиёдонагиҳо 

тухмиҳои сироятшуда ва 
боқимондаи растаниҳо ме-
бошанд. Дар боқимондаҳои 
растанӣ ва дон барангезан-
даи касалӣ дар ҳолати оос-
пораҳо зимистонро мегуза-
ронад ва соли оянда сабаби 
сирояткунии ибтидоӣ ме-
шавад.

Гардзании сафеди лӯбиёдонагиҳо

Барангезандаи гарди 
сафеди лӯбиёдонагиҳо зан
бӯруғи Erysiphe communis 
Grev. мебошад, ки аз 
шаклҳои махсус иборат 
буда, ба намудҳои раста-
ниҳои махсус рост меоянд: 
дар мушунг ва нахӯд Erysiphe 
communis f. pisi, дар наск 
Erysiphe communis f. ervi, дар 
боқило Erysiphe   communis f. 
fabe, дар лӯбиё phaseoli.

Касалӣ ба намуди чанги 
орд буда, рангаш сафед ё 
хокистарӣ мешавад ва дар 
қисми боло ва поёни барг 
пайдо мешавад. Касалии 

гардзанӣ асосан ба намуди 
гард буда, ранги зардчатоб 
дорад ва дар поя, навда, 
барг ва ғилофакҳо пайдо 
мешавад.

Баргҳои сироятгашта 
обро аз барг зуд бухор ме-
намоянд, ҳаҷми ассимилят-
сияи болоии барг кам мегар-
дад ва кори узвҳои растанӣ 
вайрон мешавад. Дар натиҷа 
растанӣ аз инкишоф қафо 
мемонад ва хосилнокии он 
паст мегардад.

Дар давраи нашъунамои 
растаниҳо гарди сафед бо 

Расми 26. Гардзании сафеди лӯбиёдонагиҳо

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

конидияҳо ба воситаи ша-
мол паҳн мегардад. Ҳаро-
рати обу ҳавои +20+25°С ва 

намнокии 70-80% ба инки-
шофи касалӣ шароити му
соид пайдо мекунад.

Антракнози лӯбиёдонагиҳо

Аломати касалӣ дар 
давраҳои аввали нашъу-
намои зироат аён мегар-
данд. Дар натиҷа, қисме аз 
тухмиҳо намесабзанд ва қис
ми зиёди тухмии нешзада ба 
рӯи хок набаромада, нобуд 
мешаванд. Аз таъсири ка-
салӣ дар сатҳи баргу танаи 
растанӣ доғҳои ҷигариранги 
сиёҳ аён мегарданд. Ҳангоми 
хушк будани ҳаво, танаи рас-
танӣ дар ҷои доғҳо мекафад. 
Ҳангоми намнокии зиёд дар 
ҷои доғҳо захмҳо ба вуҷуд 
меоянд ва ба хушкшавии 
растанӣ сабаб мешаванд. 
Дар ғилофакҳо аввал доғ-

чаҳои майда ташаккул ёфта, 
баъдтар калон шуда, шакли 
мудавварро мегиранд. Ран-
ги доғчаҳо аз бӯри камранг 
то сурхи бӯр бо канораи 
зарди бӯр ё сурхчатоб ба на-
зар мерасад.

Бештар доғчаҳо якҷоя 
шуда, ба дарозии 1 см шакли 
захмро мегиранд. Касалӣ ба 
зироат дар ҳамаи давраҳои 
нашъунамо зарар мерасо-
над, вале таъсири бештари 
он дар давраи пайдоиши ғи-
лофак ба назар мерасад.

Барангезандаи ин касалӣ 
занбӯруғи Colletotrichum lin­

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

Расми 27. Антракнози лӯбиёдонагиҳо

demuthianum мебошад, ки 
он дар қисмҳои боқимон-
даи растании зарардида 
ва тухмӣ боқӣ мемонад. 
Касалӣ асосан бо воситаи 
шамол ва ҳашарот паҳн ме-
гардад. Касалӣ дар шарои-
ти гарми ҳаво ва боришоти 
зиёд хубтар афзоиш меёбад. 
Риояи киштгардон ва исти-
фодаи нуриҳои фосфорию 
калийдор устувории раста-

ниро ба ин касалӣ зиёд ме-
гардонад.

Қоидаҳои асосии пеш-
гирии касалӣ истифодаи 
тухмии солим ва баъди 
ҷамъоварии ҳосил, тоза на-
мудани замин аз боқимон-
даи растаниҳо ба ҳисоб ме-
раванд. Касалии антракнози 
лӯбиёдонагиҳо дар ҳамаи 
минтақаҳои Тоҷикистон 
паҳн гардидаст.

Занги лӯбиёдонагиҳо

Занг ё зангзанӣ бештар ба 
зироатҳои мушунг, лӯбиё ва 
боқило сироят мерасонад. 
Растаниҳои нахӯд ва наск 
нисбатан камтар бо касалии 
занг сироят меёбанд. Дар 
мушунг касалии зангро зан
бӯруғи Uromyces pisi Schroet. 
ба вуҷуд меоварад. Касалӣ 
ҳангоми гулкунии мушунг 
мушоҳида мешавад. Дар 
барг ва пояҳо пустулаҳои 
калон бо ранги ҷигариран-
ги баланд пайдо мешаванд. 
Дертар дар баргҳо, пояҳо ва 
ғилофакҳо пустулаҳои ҷига-
риранги сиёҳи доирамонанд 
пайдо мешаванд.

Дар наск ва нахӯд ка-
салии зангро занбӯруғи 
Uromyces fabae de Bary. ба 
вуҷуд меорад. Шаклҳои 
махсуси ин занбӯруғ ба 
намудҳои растаниҳои му-
шаххас зарар мерасонанд: 
дар боқило Uromyces fabae f. 
viciae-fabae, дар наск Uromyces 
fabae f. viciae-lentis, дар нахӯд 
Uromyces fabae f. viciae-sativae. 
Дар болои баргҳо ва пояҳо 
аввал пустулаҳои зарди 
майда бо эсидяспораҳо пай-
до шуда, дертар онҳо уре-
допустулаҳои ҷигариранги 
баландро ба вуҷуд меова-
ранд. Дар охири нашъуна-

Расми 28. Занги лӯбиёдонагиҳо

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

мои зироатҳо телиопусту-
лаҳои ҷигариранги сиёҳ ё 
сиёҳ бо телиоспораҳо пай-
до мешаванд. Барангезан-
даи занги лӯбиё занбӯруғи 
Uromices phaseoli Wint. мебо-
шад. Дар баргҳо аввал эси-
дияҳои майдаи зарди сафед 
бо эсидияспораҳо пайдо 
мешаванд. Дертар дар барг
ҳо уредопустулаҳои бӯр бо 
уредоспораҳо мушоҳида 
мешавад.

Дар охири нашъуна-
мо дар баргҳо, пояҳо ва 
ғилофакҳо телиопусту-
лаҳои сиёҳтоби бӯр пайдо 
мешавад. Касалии занги 
лӯбиёдонагиҳо ба пурра 
нобудшавии зироат бурда 
намерасонад, аммо сабаби 
паст гардидани ҳосилнокии 
дон мешаванд. Дар солҳои 
зиёд шудани касалии занги 
лӯбиёдонагиҳо ҳосили дон 
20-30% кам мешавад.

Фузариози лӯбиёдонагиҳо

Касалии фузариоз дар 
ҳама зироатҳои лӯбиёдона-
гиҳо ба монанди пажмурда-
шавии растанӣ ва осебёбии 
ғилофакҳо ва тухмиҳо му-
шоҳида мешавад. Баранге-
зандаи фузариози лӯбиёдо-
нагиҳо занбӯруғи Fusarium 
oxysporium Schl. мебошад. 
Ҳангоми сироятёбии зиро-
атҳо баргҳои он пажмурда 
шуда, қисми назди решагии 
поя ранги ҷигариранги сиёҳ 
мегирад, болои растанӣ хам 
гашта, дертар пурра хушк 
мешавад. Найчаҳои гузаран-

даи реша ва поя ранги сурхи 
ҷигариранг мегиранд.

Дар ҳавои намнок, дар ат-
рофи поёни пояи зироатҳои 
осебдида болиштакҳои 
сафеди гулобӣ пайдо меку-
нанд. Растаниҳои сироятёф-
таро ба осонӣ аз хок каши-
да баровардан мумкин аст. 
Тухмиҳои дар ғилофакҳо 
сироятёфта пуч мешаванд 
ва сабзиши онҳо суст мегар-
дад. Манбаи сироятии фу-
зариоз тухмиҳои осебдида 
ва боқимондаи растанӣ ме-
бошанд.

Расми 29. Фузариози лӯбиёдонагиҳо

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

Доғзании қаҳваранг

Барангезандаи доғза-
нии қаҳваранги боқило зан
бӯруғи Botrytis fabae Sard. ме-
бошад.

Дар мудати якчанд рӯз, 
агар намнокии обу ҳаво аз 
80% гузарад, ин касалӣ бо 
дараҷаи баланд намоён ме-
шавад. Аввал дар баргҳо 
доғҳои доирашакли қаҳва-
рангу ҷигариранг мушоҳида 
карда мешаванд. Дертар дар 
атрофи ҳар як доғ канораи 
сурхчатоби бӯр пайдо шуда, 
маркази он сиёҳтоби равшан 
мегардад. Дар пояҳои зироат 

доғҳои айнан ба ҳамин мо-
нанд (камтар дарозмонанд) 
пайдо мешаванд. Дар баъзе 
ҳолатҳо дар доғҳо аз тарафи 
боло ва поёни барг спораку-
нии конидияҳо ошкор мегар-
дад. Инкишофи касалӣ дар 
ҳарорати аз +2 то +32°С оғоз 
мегардад ва ҳарорати мӯъта-
дил +15+18°С мегузарад.

Барангезандаи касалии 
доғи қаҳваранги боқило дар 
хок дар шакли митселий, 
склеротсия ва дар баъзе ҳо-
латҳо бо конидияҳо дар бо-
лои боқимондаи растанӣ 

Расми 30. Доғзании қаҳваранг

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

зимистонро мегузаронад. 
Ин касалӣ дар киштзорҳои 
боқило зиёд паҳн гашта, са-
баби ҳушкшавии баргҳо ё 

пурра нобудшудани зироат 
мешаванд. Зироатҳои сахт 
осебдида умуман ҳосили 
дон намедиҳанд.

Сӯзиши бактериявӣ

Сӯзиши бактериявӣ яке 
аз касалиҳои хавфнок буда, 
метавонад зарари ҷиддии 
иқтисодӣ расонад. Ало-
матҳои касалӣ дар ҳама узв
ҳои рӯизаминии растанӣ 
ба назар мерасад. Ҳангоми 
кишти тухмии бо ин касалӣ 
сироятёфта, қисми зиёди 
ниҳолҳои сабзида нобуд ме-
шаванд. Агар касалӣ ба нуқ-
таи сабзиш таъсир расонад, 
пас растанӣ пурра аз сабзиш 
бозмемонад. Донаҳои раста-
нии ба касалӣ гирифторшу-
да, хурд ва рангашон зард 
мешавад. Аз таъсири касалӣ 

дар сатҳи баргҳо доғҳои сур-
хи калон пайдо мешаванд. 
Дар натиҷа баргҳои растанӣ 
шакли худро дигар карда, 
хушк шуда, мерезанд. Ба-
рангезандаи ин касалӣ бак-
терияи Xantomonas campestris 
pv. phaseoly (Smith) Dye. ме-
бошад. Ин намуди бактерия 
қобилияти ҳаётии худро 
дар тухмиҳои сироятгашта 
аз 5 то 7 сол нигоҳ медорад. 
Барангезандаи ин касалӣ ба 
растанӣ ба воситаи масома 
ва ҷойҳои захми растанӣ 
ворид мешавад. Касалӣ дар 
давраи нашъунамои рас-

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

Расми 31. Сӯзиши бактериявӣ 

танӣ ба воситаи қатраҳои 
борон тез паҳн мешавад. 
Сирояти касалӣ дар ҳаро-
рати мӯътадил ва намнокии 
баланди ҳаво тез афзоиш 
меёбад. Кишти тухмӣ дар 
хоки намнокиаш аз ҳад зиёд 
эҳтимоли гирифторшавии 
зироат ба ин касалиро зиёд 
мегардонад. Ин касалӣ дар 
зироати мушунг ва нахӯд 
мушоҳида карда мешавад, 
дигар растаниҳои лӯбиёдо-
нагиҳо бо сӯзиши бакте-
риалӣ сироят намеёбанд. 
Дар баргҳо ва ғилофакҳо 
доғҳои зардчатоб, дертар 
бо ранги ҷигариранг пайдо 
мешаванд. Атрофи доғҳо 
равғанмонанди гирд ме-
шаванд. Дар пояи зироат 
доғҳои давраи дарозмонанд 
бо ранги сурхчатоби ҷига-
риранг пайдо шуда, дер-

тар обнок мешаванд ва аз 
онҳо моеи ҷавҳари бакте-
риалӣ ҷудо мегардад. Дар 
марҳилаи хушк шудани 
моеи ҷавҳари бактериалӣ 
дар атрофи ҷойҳои захмӣ 
пардаи тунуки сафед пай-
до мегардад. Барангезандаи 
касалии сӯзиши бактери-
алӣ зимистонро дар дони 
мушунг, нахӯд ва дар боқи-
мондаҳои растанӣ мегуза-
ронад. Чораҳои пешгирии 
касалӣ аз тозакунии замин 
аз боқимондаи растаниҳои 
пешинакишт ва заҳролуд-
кунии тухмӣ иборат мебо-
шанд. Ҳангоми пайдоиши 
аломатҳои аввалини касалӣ, 
тавсия мешавад, ки кишт бо 
маҳлули 1%-и бардоси ду-
се маротиба коркард карда 
шавад.

Доғзании бӯр

Бештар касалии доғи бӯр 
зироатҳои лӯбиё ва боқило-
ро сироят мекунад. Баранге-
зандаи ин касалӣ бактерияи 
Xanthomonas phaseoli Dowson. 
мебошад. Дар баргҳои си-
роятёфта доғҳои майдаи 
зарди равшан пайдо шуда, 
дертар онҳо калон меша-
ванд ва ранги бӯрро меги-
ранд. Атрофи доғҳо бо ка-
нораи зардчатоб, сабзи сиёҳ 
ё ҷигариранги сиёҳ шакли 
мудавварро мегиранд. Барг
ҳои сироятёфта пажмурда 
шуда меафтанд. Дар пояҳо 

доғҳои ҷигариранг пайдо 
мешаванд. Ҳангоми сиро-
ятёбии қисмати болоии ре-
шаи навраста, растаниро 
пурра нобуд месозанд. Дар 
ҳолати сироят ёфтани зиро-
атҳои комил пояи онҳо ме-
шиканад. Дар ғилофакҳои 
сироятёфта аввал доғҳои 
майдаи сабзи сиёҳ, равған-
монанд пайдо шуда, дертар 
онҳо калон ва обноки ҷи-
гариранг ё сабз мешаванд. 
Дар дон доғҳои зардчатоб, 
бӯр ё ҷигариранги майдаю 
калон пайдо мешаванд.

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

Расми 32. Доғзании бӯр

Мозаикаи оддӣ

Аломатҳои ин касалӣ во-
баста аз навъи зироат гуно-
гун зоҳир мешаванд. Агар 
барангезандаи ин касалӣ 
бо воситаи тухмӣ паҳн гар-
дад, пас аломатҳои касали-
ро аллакай дар давраи ав-
вали нашъунамо мушоҳида 
намудан мумкин аст. Дар 
натиҷа растанӣ аз афзоиш 
бозмонда, гулкуниаш дер 
мегузарад, ғилофакҳояш 
хурд ва миқдори дон дар ғи-
лофак кам мегардад. Ин ка-
салӣ ба навъҳои ноустувор 
зарари ҷиддӣ мерасонад. Ка-
салӣ танҳо ба лӯбиё ва баъзе 

аз лӯбиёдонагиҳо таъсири 
манфӣ мерасонад. Баранге-
зандаи ин касалӣ вирус буда, 
зимистонро дар растаниҳои 
бисёрсола мегузаронад ва 
баҳорон асосан ба воситаи 
ширинча (Aphis fabae) ба ди-
гар растаниҳо паҳн мешавад.

Имконияти паҳнгардии 
вирус бо тухмии растанӣ 
хеле зиёд мебошад. Зеро он 
метавонад дар тухмии за-
рардида то муддати 5-6 сол 
боқӣ монад. Барангезандаи 
касалии мазкур дар ҳаро-
рати аз +16 то +28°С афзо-

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

Расми 33. Мозаикаи оддӣ 

иш меёбад ва бо гармшавии 
ҳаво зиёда аз +30°С таъсири 
он бештар ба назар мера-
сад. Чораҳои асосии мубо-
риза бар зидди ин касалӣ 
ин кишти барвақтӣ мебо-
шад, ки пешгирӣ намудан 
аз паҳншавии ширинча ва 
вирус ба ҳисоб меравад.

Ба касалии мозаикаи 
оддӣ зироатҳои мушунг, 
нахӯд, боқило ва лӯбиё 

бештар сироят меёбанд. Рас-
таниҳои наск, себарга ва ди-
гар лӯбиёдонагиҳо нисбатан 
камтар ба касалии мазкур 
гирифтор мешаванд. Виру-
си Pea mosaiс virus баранге-
зандаи ин касалӣ мебошад. 
Аввал рагҳои баргҳои си-
роятёфта зард шуда, баъд 
дигар қисмати баргҳо зард 
мешаванд. Баргҳои нав дар 
растаниҳои сироятёфта да-
рози камбарг мешаванд.

Мозаикаи шаклдигаргункарда 
(деформатсияшуда)

Барангезандаи ин касалӣ 
вируси Pea enation mosaic virus 
(PEMV) мебошад. Ба каса-
лии мозаикаи шаклдигар-
гункарда асосан зироатҳои 
мушунг ва боқило сироят 
меёбанд.

Ҳангоми гирифтор шу-
дани растанӣ ба касалии 
мазкур баргҳои он пажмур-
да мешаванд ва хушк шуда 
меафтанд, ки ба пурра хушк
шавии растанӣ оварда мера-
сонад.

Дар баргҳои сироятёф-
та доғҳои зардчатоб пайдо 
шуда, дертар онҳо сафед ва 
шафоф мешаванд. Ҳанго-
ми сироятёбии зироат дар 
давраи аввали афзоиш бар-
гҳои он шакли худро дигар 
мекунанд, ки сабаби пай-
доиши баргҳои шаклдигар-
гункарда мегардад. Агар ғи-
лофаки сироятшударо дар 
равшанӣ аз назар гузаронем, 
он гоҳ ҷои сироятёфтаро му-
шоҳида намудан мумкин 
аст, ки ранги сабзи сиёҳро 

Расми 34. Мозаикаи шаклдигаргункарда

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

мегиранд. Дар ҷойҳои си-
роятёфта бофтаҳо тез ба воя 
расида, ба шаклдигаркунии 
болои ғилофакҳо оварда ме-
расонад. Дони растании си-

роятёфта майда шуда, ранги 
зарди баланд мегирад. Виру-
си мазкур дар бисёр ҳолатҳо 
бо воситаи ширинчаҳо паҳн 
мегардад.



67

Бактериоз

Аломатҳои ин касалӣ ба 
касалии сӯзиши бактерия-
вӣ монанд буда, дар сатҳи 
баргҳо доғҳои хокистарранг 
пайдо мешаванд. Касалӣ 
ҳангоми истифодаи тухмии 
сироятгардида тез ва пурра 
ба ҳамаи растаниҳои кишт-
зор паҳн мегардад.

Дар баъзе ҳолатҳо, ҳан-
гоми инкишофи бошидда-
ти касалӣ, баргҳои поёнӣ 

хушк мешаванд. Ҳангоми 
таъсири сусти касалӣ рас-
танӣ метавонад дон ҳосил 
намояд, аммо ин донаҳои 
сироятгаштаро такроран 
кишт намудан мумкин нест. 
Чораҳои асосии мубориза 
ин тоза намудани майдони 
кишт аз боқимондаи раста-
ниҳои пешинакишт ва пеш 
аз кишт коркарди тухми бо 
заҳрдоруҳо мебошанд.

Расми 35. Аломатҳои бактериоз дар ғилофак ва сатҳи барг

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

Пӯсиши хушки фузариозӣ

Ҳангоми пайдоиши ин 
касалӣ қади растанӣ паст 
гашта, баргҳояш зард ва 
хушк шуда мерезанд. Шу-
мораи дон дар ғилофак 
тадриҷан кам мешавад ва 
растанӣ тез аз рушду нумӯъ 
боз мемонад ва хушк мегар-
дад. Сабаби пайдоиши ин 
аломатҳо зарарбинии реша 
аз касалӣ мебошад. Аз таъ-
сири касалӣ решаҳои хурд 
аз инкишоф бозмонда, дар 
решаи асосӣ ҷойҳои кафи-
да пайдо мешаванд. Баран-

гезандаи ин касалӣ зерна-
мудҳои гуногуни занбӯруғи 
Fusarium мебошанд. Мусал-
лам аст, ки ҳангоми барвақт 
ва чуқур кишт намудани 
тухмӣ, растаниҳо суст инки-
шоф менамоянд ва дар на-
тиҷа касалӣ ба ин растаниҳо 
тез ва бештар таъсир мера-
сонад. Чораҳои мубориза ин 
риоя намудани киштгардон 
ва бо заҳрдоруҳо коркард 
кардани тухмӣ пеш аз кишт 
ба ҳисоб мераванд.

Расми 36. Аломатҳои пӯсиши хушки фузариозӣ 
дар баргу поя ва дар решаи растанӣ

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

7.2 Касалиҳои зиёд паҳнгаштаи нахӯд

Фузариоз

Умуман дар киштзори 
нахӯд зиёда аз панҷоҳ на-
муди касалӣ вомехӯранд. 
Аммо аз байни ин каса-
лиҳо дар шароити Тоҷи-
кистон аскохитоз ва фуза-
риоз аз ҳама бештар паҳн 
гаштаанд. Дар натиҷаи 
таъсири касалии фузариоз 
растании нахӯд пажмурда 
мегардад. Ин касалӣ асосан 
дар шароити ҳавои нам ва 
сарди баҳор инкишоф меё-
бад. Ҳангоми зиёд афзоиш 
намудани касалӣ то 90% 

растаниҳо нобуд ва то 40% 
ҳосил талаф меёбад. Ба-
рангезандаи ин касалӣ зан
бӯруғи Fusarium avenaceum 
(Fr.) Sac. буда, зимистонро 
дар тухмӣ ва боқимондаи 
зироатҳои сироятшуда ме-
гузаронад. Чораҳои мубо-
риза: риоя намудани кишт-
гардон, коркарди дурусти 
хок, риояи мӯҳлати кишт, 
интихоби тухмии солим ва 
заҳролудкунии тухмӣ пеш 
аз кишт.

Расми 37. Аломатҳои таъсири фузариоз

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

Аскохитоз

Барангезандаи ин ка-
салӣ занбӯруғи Ascochyta 
rabiei (Pass.) Labrousse буда, 
яке аз касалиҳои хавфно-
ки нахӯд ба ҳисоб меравад. 
Аломати касалӣ дар давраи 
аввали нашъунамои зиро-
ат дар шакли пайдошавии 
доғҳои хокистарранги сиёҳ 
зоҳир мегардад. Аз таъси-

ри шадиди касалӣ баргҳои 
растанӣ зард гашта, паж-
мурда шуда меафтанд ва 
дар танаи растанӣ дар ҷои 
доғҳо захм ба вуҷуд омада, 
ба шикастани поя сабаб 
мешавад. Занбӯруғ зимис
тонро дар тухмӣ ва боқи-
мондаи зироатҳои сироят-
шуда мегузаронад.

Расми 38. Аломатҳои таъсири аскохитоз

Пажмурдашавии нахӯд

Барангезандаи ин ка-
салӣ занбӯруғҳои Fusarium 
oxysporum Schl., Verticillium 
dahliae Kleb. Rhizoctonia 
bataticola (Taab.) Butl. мебо-
шанд. Касалӣ растаниҳои 
навсабзида ва калонро паж-
мурда мегардонад ва ба 
пӯсиши тухмӣ оварда мера-
сонад. Аломатҳои таъсири 
касалӣ асосан дар шакли 
пажмурдашавӣ ва зардша-

вии баргҳо мушоҳида карда 
мешаванд. Занбӯруғ зимис-
тонро дар тухмӣ ва боқи-
мондаи зироатҳои сироят-
шуда мегузаронад. Чораҳои 
мубориза аз дуруст ба 
роҳ мондани киштгардон, 
кишти тухмии солим, тоза 
намудани замин аз боқи-
мондаи зироатҳои пеши-
накишт ва шудгор ба ҳисоб 
мераванд.

Расми 39. Пажмурдашавии кишти нахӯд

Чораҳои пешгирӣ ва мубориза бар зидди касалиҳо

Чораҳои пешгирӣ:

•	 Риоя намудани киштгардон (кишти лӯбиёдонагиҳо баъди 
гандум, картошка, лаблабу).

•	 Ҷамъоварии тухмӣ аз майдонҳои солим.
•	 Тоза намудани замин аз боқимондаи зироат ва алафҳои 

бегона.
•	 Саривақт гузаронидани шудгорӣ тирамоҳӣ.

Чораҳои мубориза ва усули кимиёвӣ:

•	 Пеш аз кишт коркарди тухмии зироатҳои мушунг ва 
нахӯд бо заҳрдоруҳо:

Витавакс 200 ФФ – 300 мл ба 100 кг тухмии лӯбиёгиҳо; 
Раксил – 50 мл ба 100 кг тухмии лӯбиёгиҳо. Ҳангоми пайдо-
шавии аломатҳои аввали касалӣ фунгитсидҳоро бояд исти-
фода кард.

Маҳлули бордосӣ – 1% (1 маротиба дар мавсим) ва ё Бай-
летон – 0,8 кг/га (1 маротиба дар мавсим).

7.3 Ҳашароти зараррасони лӯбиёдонагиҳо

Ширинчаи калони мушунг

Ширинчаи калони му-
шунг Acyrthsiphon pisi Harris 
яке аз хафноктарин ҳашаро-
ти зараррасони зироатҳои 
лӯбиёдонагӣ ба ҳисоб ме-
равад. Ин ҳашарот ба зиро-
атҳои мушунг, нахӯд, наск, 
боқило ва алафҳои бисёрсо-
лаи лӯбиёгиҳо зарари калон 
мерасонад.

Ширинчаҳо ба тарзи 
гурӯҳӣ зист намуда, шумо-
раашон тез зиёд мешавад. 
Ҳангоми афзоиши оммавии 
ҳашарот онҳо нуқтаҳои саб-
зиши зироатҳоро макида, 
боиси табдилёбии шакли 
растанӣ мегарданд ва рас-

танӣ аз инкишоф мемонад. 
Дар ҷойҳое, ки селаи ҳа-
шарот ҷойгир мешаванд, 
қисмҳои зироат аз ихроҷи 
шириниҳо ифлос мешаванд.

Дар болои ихроҷшудаи 
шириниҳо занбӯруғҳои сап
рофитӣ инкишоф ёфта, 
онро бо гарди сиёҳ мепӯшо-
нанд. Ранги ширинча сабз 
мебошад, дарозии танааш 
то 5 мм мешавад. Асосан 
тухми ширинчаҳо зимис
тонро дар поёни танаи рас-
таниҳои лӯбиёгиҳои бисёр-
сола мегузаронанд.

Кирминаҳо моҳи март ва 
аввали моҳи апрел аз тухм 

Расми 40. Ширинчаи калони мушунг

баромада, ба зироатҳои 
лӯбиёдонагиҳо зарар мера-
сонанд. Барои муайян наму-
дани миқдори ширинчаҳо 
дар майдонҳои лӯбиёдона-
гиҳо доми зарди ширешӣ 
истифода мебаранд, ки бо 
ёрии онҳо ширинчаҳо ҷалб 
карда мешаванд. Дар солҳое, 
ки барои инкишофи ши-

ринчаи калони мушунг ша-
роити мусоид фароҳам ме
расад, онҳо ба киштзорҳои 
мушунг, нахӯд, боқило зара-
ри калон мерасонанд.

Ширинчаҳо касалиҳои 
вирусиро паҳн мекунанд. 
Ҳашарот дар як сол аз 14 то 
16 насл медиҳад.

Чораҳои пешгирӣ:

•	 Алафҳои бегонае, ки дар онҳо ширинчаҳо инкишоф меё-
банд, нобуд бояд кард.

•	 Зичии ҷойгиршавии растаниҳоро бояд риоя кард.
•	 Дар киштзор намнокии заруриро бояд нигоҳ дошт.
•	 Пеш аз истифодабарии заҳрдоруҳо ҳолати паҳншавии 

ширинчаҳоро дар киштзор аз назар гузарондан лозим 
аст. Агар миқдори он зиёд набошад ва дар киштзор ҳаша-
роти фоидаовар, тилочашмак ва ғайраҳо мавҷуд бошад, 
он гоҳ коркарди кимиёвиро метавон нагузаронид.

Чораҳои мубориза ва усули биологӣ:

•	 Истифодаи энтомофагҳо: Тиллочашмак то 150 адад дар 
10 садяки замин.

Усулҳои халқӣ:

•	 Маҳлули собун – 200 гр ба 10 л об;
•	 Маҳлули хокаи тамоку – 400 гр ба 10 л об + 50 гр собуни 

ҷомашуӣ.

Усули кимиёвӣ:

•	 Пиретроидҳо: Суми-Алфа – 10 мл ба 10 л об, Фастак 6 мл 
ба 10 л об, Каратэ 5 мл ба 10 л об.

•	 Неоникотиноидҳо: Конфидор 3 мл ба 10 л об.
•	 Фосфороорганикӣ: БИ-58 (нав) 45 мл ба 10 л об.

Коркард кимиёвиро 30 рӯз пеш аз ҷаъмоварии ҳосил манъ 
бояд кард.

Миттаи мушунг

Миттаи мушунг Bruchus 
pisorum L. ба мушунг ва 
нахӯд зарар мерасонад. Кир-
макҳои он аз дони мушунг 
ва нахӯд ғизо гирифта, саба-
би пастшавии ҳосилнокии 
ин зироатҳо мегардад.

Гамбӯсаки ҳашарот хеле 
хурд буда, то 0,5 см дарозӣ 
дорад, ранги танааш сиёҳи 
каҳваранг, танааш давра-
шакл, қаноташ сафеди сиёҳ 
аст. Ранги кирмакҳои он зард 
мешаванд ва дарозиаш то ба 
0,6 см мерасанд. Ранги зо-
чааш низ зард мешавад. Гам-
бӯсакҳои ҳашарот дар дохи-

ли дони мушунг ва нахӯд дар 
амборҳо ва дар саҳро зимис-
тонро мегузаронад.

Баҳорон дар рӯзҳои оф-
тобӣ гамбӯсакҳо аз ҷойҳои 
зимистонгузаронӣ барома-
да, парвоз намуда, аз барги 
гулҳо ғизо гирифта, ба зи-
роат зарар меоваранд. За-
рароварии гамбӯсакҳо ба 
алафҳои бегонаи гулдор на 
чандон зиёд мебошад.

Гамбӯсакҳо аз алафҳои 
бегона дар давраи гулкунии 
мушунг ва нахӯд ба ин кишт-
зорҳо парвоз карда мегуза-

Расми 41. Миттаи мушунг

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

ранд. Ҳашароти модина дар 
болои ғилофакҳои ҷавон то 
130 адад тухм мегузорад. Пас 
аз 6-10 рӯз аз тухмҳо кирми-
наҳо пайдо шуда, ба дохили 
ғилофакҳо дохил мешаванд ва 
аз дони зироат ғизо мегиранд.

Дар дохили дон кирмина 
аз 29 то 37 шабонарӯз зиста, 
онро пурра мехӯрад ва баъд 
ба дони дигар мегузарад. Ҳа-
шарот дар як сол 1 насл ме-
диҳад.

Чораҳои пешгирӣ:

•	 Кишти тухмии солим.
•	 Тозакунии тухмӣ пеш аз кишт.
•	 Пеш аз нигоҳдории тухмӣ коркарди (фумигатсияи) ам-

борҳо бо дудкунии олтингӯгирд – 50 гр. дар 1 м. кв.

Чораҳои мубориза ва усули кимиёвӣ:

•	 Коркарди кимиёвӣ пеш аз гулкунии зироатҳо: Пиретро-
идҳо: Суми-Алфа – 10мл ба 10л об, Фастак – 6 мл ба 10 л об, 
Каратэ – 5 мл ба 10 л об, Десис – 7,5 мл ба 10л об. Неонико-
тиноидҳо: Конфидор – 3 мл ба 10л об. Фосфороорганикӣ: 
БИ-58 (нав) – 45 мл ба 10л об. Коркарди охиронро 30 рӯз 
пеш аз ҷаъмоварии ҳосил гузаронидан лозим.

Миттаи лӯбиёи осиёгӣ

Миттаи лӯбиёгии осиёгӣ 
Bruchus dentipes L. ба боқило 
зарар мерасонад. Гамбӯсаки 
ҳашарот ранги сиёҳ дорад 
ва он дар танаи худ доғҳои 
каҳваранг дорад. Дар болҳо 
рахҳои сиёҳтоб ва доғҳои 

зард дорад. Тухмаш сафед 
ва кирмакҳои он зард ме-
бошанд, зочааш ранги зард 
дорад. Давраи инкишофи 
миттаи лӯбиёи осиёгӣ ба 
миттаи мушунг ба ҳамдигар 
монанд мебошанд.

Чораҳои пешгирӣ:

•	 Кишти тухмии солим.
•	 Тозакунии тухмӣ.

Чораҳои мубориза ва усули кимиёвӣ:

•	 Коркарди кимиёвӣ пеш аз гулкунии зироатҳо бо: Пи-
ретроидҳо: Суми-Алфа – 10 мл ба 10 л об, Фастак – 6 мл 
ба 10 л об, Каратэ – 5 мл ба 10 л об, Десис – 7,5 мл ба 10 л 
об. Неоникотиноидҳо: Конфидор – 3 мл ба 10 л об. Фос-

Расми 42. Миттаи лӯбиёи осиёгӣ

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

фороорганикӣ: БИ-58 (нав) – 45 мл ба 10л об. Коркарди 
охиронро 30 рӯз пеш аз ҷаъмоварии ҳосил гузаронидан 
лозим.

Кирми мушунг

Парвонаи мушунг 
Ceramica pisi L. зарарова-
ри бисёрхӯр мебошад. Дар 
Тоҷикистон ба киштзорҳои 
мушунг, нахӯд, наск ва боқи-
ло зарар мерасонад. Даро-
зии қаноти парвонаи му-
шунг ба 36-42 мм мерасад, 
болҳои пеши он сиёҳи бӯр 
бо рахҳои кӯндаланги зарча-
тобанд.

Дар болои болҳо доғ-
чаҳои мудаввари сиёҳи 
бӯр ва дар байни онҳо се-
кунҷаҳои сиёҳ дида меша-
вад. Ранги тухмаш зарди 

равшан буда, ҳаҷми он ба 
0,75 мм мерасад. Дарозии 
кирмак 29-43 мм-ро ташкил 
дода, рангаш сабз аст ва дар 
болои танаш хати бахмалии 
сиёҳ ва дар ду тарафи тана 
хатҳои зард дорад. Зочааш 
сиёҳи бӯр мебошад. Даро-
зии зочааш аз 18 то 19 мм-
ро ташкил медиҳад. Пар-
вози шапалакҳо охирҳои 
моҳи апрел ва май сар ме-
шавад.Пас аз ҷуфтшавӣ ша-
палаки модина дар баргҳои 
поёнии зироат ба тарзи қа-
торҳои дуруст бо як амал аз 
50 то 400 адад тухм мегузо-

Расми 43. Шапалак ва кирминаи кирми мушунг

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо



84

рад. Пас аз 8-10 шабонарӯз 
кирмакҳо пайдо шуда, дар 
давоми 28-30 рӯз баргҳои 
зироатҳоро мехоянд. Кир-
макҳои насли 1-ум охирҳои 
моҳи июн ва аввали июл ин-
кишофи худро ба охир ра-
сонида, ба қабати болои хок 
даромада, ба зоча мубаддал 
мешаванд.

Шапалакҳои насли 2-ум 
моҳи август парвоз меку-
нанд. Кирмакҳои насли 
2-ум моҳи август ва сентябр 
баромада, барги алафҳои 
бегонаро мехоянд. Зимис-
тонро ҳашарот дар давраи 
зочагӣ дар чуқурии 5-10 см 
дар зери хок мегузаронад. 
Ҳашарот дар як сол бо 2 
насл инкишоф меёбад.

Чораҳои пешгирӣ:

•	 Гузаронидани кишти лӯбиёгиҳо дар мӯҳлатҳои мусоид.
•	 Нармкунии хоки зери зироатҳои лӯбиёгиҳо дар давраи 

зочашавии ҳашарот.
•	 Ғизодиҳии мутаносубан баробар ба растаниҳо.

Чораҳои мубориза ва усули биологӣ:

•	 Истифодабарии ҳашароти фоидаовар (энтомофагҳо): 
Трихограмма ва габрабракон то 150 адад дар 10 садяки 
гектар.

Усули кимиёвӣ:

Коркарди кимиёвӣ пеш аз гулкунии зироатҳо бо:

•	 Пиретроидҳо: Суми-Алфа – 10 мл ба 10 л об, Фастак – 6 мл 
ба 10 л об, Каратэ – 5 мл ба 10 л об, Десис – 7,5 мл ба 10 л об.

•	 Неоникотиноидҳо: Конфидор ва Моспилан – 3 мл ба 10 л об.
•	 Фосфороорганикӣ: БИ-58 (нав) – 45 мл ба 10л об.

Коркарди охиронро 30 рӯз пеш аз ҷаъмоварии ҳосил гуза-
ронидан лозим.

Кирми карам

Кирми карам ба зиро-
атҳои зиёд зарар мерасонад. 
Дар шароити Тоҷикистон 
ин кирм ҳамчунин ба кишт-
зорҳои мушунг, нахӯд, наск 
ва боқило низ зарар мерасо-
над. Кирмакҳои ин ҳашарот 
аз пӯсти болоии баргҳо ғизо 
гирифта, танҳо рагҳои барг
ро боқӣ мегузоранд. Дар 
мавридҳои мувофиқ омада-
ни обу ҳаво барои инкишо-
фи оммавии ҳашарот баргҳо 
ва ғилофакҳои ҷавони зиро-
атҳои лӯбиёгӣ пурра нест 
карда мешаванд. Кирми 
карам ранги сиёҳтоб дош
та, болҳои пеши он сиёҳи 

бӯрранг буда, рахҳои сиёҳ 
доранд. Дар атрофи бол 
рахи сафед ба монанди ҳар-
фи М нишона дорад. Болҳои 
қафояш сиёҳтоб ва бо дои-
раҳои сиёҳ мебошанд. Тух-
маш зарди сафед аст. Ранги 
кирмаки ҳашарот вобаста аз 
ғизогирӣ дигаргун мешавад. 
Дарозии кирмаки болиғ аз 
40 то 45 мм -ро ташкил ме-
диҳад. Кирмак дар давраи 
инкишофи худ 6 синро ме-
гузарад. Зочааш бӯри ҷи-
гарранг мебошад. Дарозии 
зочааш аз 20 то 24 мм ‑ро 
ташкил медиҳад. Зимистон
ро ҳашарот дар давраи зоча-

Расми 44. Кирми карам

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

гӣ дар чуқурии 5-10 см дар 
зери хок мегузаронад. Ҳаша-

рот дар як мавсим бо 1 насл 
инкишоф меёбад.

Чораҳои пешгирӣ:

•	 Гузаронидани кишти лӯбиёгиҳо дар мӯҳлатҳои мусоид.
•	 Нармкунии зери хоки зироатҳои лӯбиёгиҳо дар давраи 

зочашавии ҳашарот.
•	 Ғизодиҳии мутаносубан баробар ба растаниҳо.

Чораҳои мубориза ва усули биологӣ:

•	 Истифодабарии ҳашароти фоидаовар (энтомофагҳо): 
Трихограмма ва габрабракон то 150 адад дар 10 садяки за-
мин.

Усули кимиёвӣ:

Коркарди кимиёвӣ пеш аз гулкунии зироатҳо бо:

•	 Пиретроидҳо: Суми-Алфа – 10мл ба 10 л об, Фастак – 6 мл 
ба 10 л об, Каратэ – 5 мл ба 10 л об, Десис – 7,5 мл ба 10 л об.

•	 Неоникотиноидҳо: Конфидор ва Моспилан – 3 мл ба 10 л об.
•	 Фосфороорганикӣ: БИ-58 (нав) – 45 мл ба 10 л об.

Коркарди охиронро 30 рӯз пеш аз ҷаъмоварии ҳосил гуза-
ронидан лозим.

Кирми себарга

Дар шароити Тоҷикис-
тон дар ҳама минтақаҳо пар-
вонаи себарга Mamestra trifolii 
Rott. паҳн гаштааст. Ин ҳа-
шарот умуман ба 40 намуди 
зироатҳо зарар мерасонад 
ва дар Тоҷикистон ба кишт-
зорҳои мушунг, нахӯд, наск 
ва боқило зарари калон ме-
расонад.

Шапалакаш ранги сиёҳ-
тоб дорад. Болҳои пешаш бо 
ранги сиёҳтоби ҷигарранг 
фарқ мекунанд. Болҳои қа-
фояш сиёҳтоби баланд ва ат-
рофи онҳо сиёҳ мебошанд. 

Ранги тухмаш зард буда, да-
розии кирмина ба 35 мм ме-
расад. Ранги он аз сабзи ба-
ланд то ҷигарранг мешавад. 
Дар болои танаи кирмакҳо 
рахҳои сиёҳи калон ба на-
зар мерасад. Зочааш ранги 
зарди баланд дорад. Даро-
зии танаи зочааш аз 13 то 
16 мм ро ташкил медиҳад. 
Шапалакҳо моҳи май пар-
вози худро сар мекунанд. 
Мӯҳлати парвози онҳо хеле 
дур давом мекунад. Пас аз 
ҷуфтшавӣ ҳашароти моди-
на дар боло ва таги баргҳои 
зироатҳои лӯбиёдонагиҳо 

Расми 45. Кирми себарга

ва алафҳои бегона бештар 
яктогӣ тухм мегузорад. Кир-
макҳои ҳашарот 5 синро аз 
сар мегузаронанд. Кирмакҳо 
шабона аз баргҳо ғизо ги-
рифта, рӯзона дар зери барг
ҳо дар ҷойҳои соя паноҳ ме-
шаванд. Кирмакҳои синни 
калон дар баргҳо сӯрохиҳои 
калон пайдо намуда, онҳо-

ро пурра мехӯранд ва танҳо 
рагҳо боқӣ мемонанд.

Кирмакҳо аз 20 то 25 рӯз 
инкишоф меёбанд. Зимис-
тонро ҳашарот дар давраи 
зочагӣ дар чуқурии 5 см 
зери хок мегузаронад. Ҳаша-
рот дар як мавсим як маро-
тиба насл медиҳад.

Чораҳои пешгирӣ:

•	 Гузаронидани кишт дар мӯҳлатҳои мусоид.
•	 Нармкунии хок дар давраи зочашавии ҳашарот.
•	 Ғизодиҳии мутаносубан баробар ба растаниҳо.

Чораҳои мубориза ва усули биологӣ:

•	 Истифодабарии ҳашаротҳои фоидаовар (энтомофагҳо): 
Трихограмма ва габрабракон то 150 адад дар 10 садяки за-
мин.

Усули кимиёвӣ:

Коркарди кимиёвӣ пеш аз гулкунии зироатҳо бо:

•	 Пиретроидҳо: Суми-Алфа – 10 мл ба 10 л об, Фастак – 
6 мл ба 10 л об, Каратэ – 5 мл ба 10 л об, Десис – 7,5 мл ба 
10 л об.

•	 Неоникотиноидҳо: Конфидор ва Моспилан – 3 мл ба 
10 об.

•	 Фосфороорганикӣ: БИ-58 (нав) – 45 мл ба 10 л об.

Коркарди охиронро 30 рӯз пеш аз ҷаъмоварии ҳосил гу-
заронидан.

Оташаки акатсия

Оташаки акатсия (лӯбиё) 
Etiella zinckenella Tr. дар 
Осиёи Марказӣ ва аз он 
ҷумла дар Тоҷикистон паҳн 
гаштааст. Ин намуди за-
раррасон ба зиёда аз 80 на-
муди зироатҳои саҳроӣ ва 
алафҳои бегонаи намоян-
даи оилаи лӯбиёдонагиҳо 
зарари ҷиддӣ мерасонад. 
Дар шароити Тоҷикистон 
ба киштзори мушунг, нахӯд, 
наск ва боқило зарар мера-
сонад. Шапалакаш сиёҳтоб 
буда, дарозии он аз 8 то 11 
мм мерасад. Болҳои пешаш 
бо ранги зарди сиёҳтоб ё ҷи-

гарранги сиёҳтоб фарқ меку-
нанд. Болҳои қафояш сиёҳ-
тоби баланд ва рагҳои сиёҳ 
доранд. Дарозии кирмакҳо 
аз 15 то ба 22 мм мерасанд. 
Ранги кирмакҳо аз сабзи 
сиёҳтоб то ба сабзи сурхча-
тоб мерасад. Пиллаи пайдо-
шуда сафеди сахт мебошад. 
Зочааш ранги ҷигарӣ дорад.

Дарозии танаш аз 7 то 10 
мм-ро ташкил медиҳад. Во-
баста ба обу ҳаво кирминаҳо 
аз тухмиҳои дар болои барг
ҳои зироат гузошта давоми 
аз 4 то 24 шабонарӯз меба-

Расми 46. Шапалак, кирмина ва зочаи оташаки акатсия 

роянд, давраи кирмакҳо аз 
19 то 24 рӯз ва зоча аз 12 то 
18 рӯз инкишоф меёбанд. 
Ҳашароти болиғ то 20 ша-
бонарӯз умр мебинад. Пар-
вози шапалакҳои оташаки 
акатсия (лӯбиё) дар моҳи 
май ва июн сар мешавад ва 
дар нимаи моҳи май пар-
вози он оммавӣ мегардад. 
Шапалакҳо ҳангоми шом 
ва саҳар парвоз менамоянд 
ва дар болои ғилофакҳои 
зироатҳои лӯбиёдонагиҳо 
яктогӣ тухм мегузоранд. 
Кирмакҳо ба дохили ғи-
лофак ворид гашта, донро 
мехӯранд.

Онҳо аз як ғилофак ба ди-
гар ғилофак гузашта, зарари 
калон мерасонанд. Обу ҳа-
вои хушк дар фасли баҳору 
тобистон барои инкишофи 
оммавии ин ҳашарот мусои-
дат менамояд.

Дарахти акатсияи сафед 
ва зард манбаи асосии ҷамъ
шавии ҳашарот мебошад 
ва дар ҳолатҳои наздик бу-
дани онҳо ба киштзорҳои 
лӯбиёгиҳо зарари кирмакҳо 
бештар мешавад. Зимистон
ро кирмакҳои ҳашарот дар 
дохили пилла зери хок мегу-
заронад. Ҳашарот дар як сол 
3 маротиба насл медиҳад.

Чораҳои пешгирӣ:

•	 Гузаронидани кишт дар мӯҳлатҳои оптималӣ.
•	 Нармкунии зери хок дар давраи зимистонгузаронии кир-

минаҳои ҳашарот.
•	 Ғизодиҳии мутаносубан баробар ба растаниҳо.

Чораҳои мубориза ва усули биологӣ:

•	 Истифодабарии ҳашаротҳои фоидаовар (энтомофагҳо): 
Трихограмма ва габрабракон то 150 адад дар 10 садяки за-
мин.

Усули кимиёвӣ:

Коркарди кимиёвӣ пеш аз гулкунии зироатҳо бо:

•	 Пиретроидҳо: Суми-Алфа – 10 мл ба 10л об, Фастак – 6 мл 
ба 10 л об, Каратэ – 5 мл ба 10 л об, Десис – 7,5 мл ба 10 л об.

•	 Неоникотиноидҳо: Конфидор ва Моспилан – 3 мл ба 10 л об.
•	 Фосфороорганикӣ: БИ-58 (нав) – 45 мл ба 10 л об.

Коркарди охиронро 30 рӯз то ҷаъмоварии ҳосил бояд кард.

Шапалаки осмонранги думдор

Шапалаки осмонранги 
думдор Lampides baeticus L. 
ба зироатҳои мушунг, нахӯд, 
наск, боқило ва лӯбиё зарар 
мерасонад. Кирминаи ҳаша-
рот узвҳои нарина ва моди-
наи қисми гулро мехӯрад.

Инчунин кирмакҳо дар 
дохили ғилофакҳои рас-
танӣ даромада, аз дон ғизо 
мегиранд. Дарозии болҳои 
шапалак то 3 см мешавад. 
Ранги болҳояш нилгун ме-
бошад. Болҳои қафояш дум-
ча доранд, дар атрофи онҳо 
доғҳои сиёҳ ба назар мера-

сад. Шапалакҳои модина 2 
доғ ва нарина 5 доғ доранд. 
Дарозии кирмакаш 1,5 см ро 
ташкил медиҳад ва бо ранги 
камранги сабз фарқ мекунад. 
Ҳашароти модина дар болои 
шона, гул ва ғилофакҳо тухм 
мегузорад.

Кирмакҳои аз ин пайдо-
шуда аз қисмҳои растанӣ ғизо 
мегиранд. Зочашавии ҳаша-
рот дар қабати ковокиҳои хок 
мегузарад. Хусусиятҳои био-
логии ин ҳашарот дар шаро-
ити Тоҷикистон холо пурра 
омӯхта нашудааст.

Расми 47. Шапалаки осмонранги думдор

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

Тухмипарварии зироатҳои лӯбиёдонагӣ: 
дастури таълимӣ ва амалӣ

Чораҳои пешгирӣ:

•	 Гузаронидани кишт дар мӯҳлатҳои мусоид.
•	 Нармкунии хок дар давраи зимистонгузаронии зочаи ҳа-

шарот.
•	 Ғизодиҳии баробар ба ҳамаи растаниҳо.

Чораҳои мубориза ва усули кимиёвӣ:

Коркарди кимиёвӣ пеш аз гулкунии зироатҳо бо:

•	 Пиретроидҳо: Суми-Алфа – 10 мл ба 10 л об, Фастак – 6 мл 
ба 10 л об, Каратэ – 5 мл ба 10 л об, Десис – 7,5 мл ба 10 л об.

•	 Неоникотиноидҳо: Конфидор ва Моспилан – 3 мл ба 10 л об.
•	 Фосфороорганикӣ: БИ-58 (нав) – 45 мл ба 10 л об.

Коркарди охиронро 30 рӯз то ҷаъмоварии ҳосил бояд 
кард.

Сафедболак

Сафедболак шираи ҳу
ҷайраи баргу танаи раста-
ниро ҷаббида, зарари ҷиддӣ 
мерасонад. Дарозии ҳаша-
рот то 1,5 мм буда, дарозии 
болҳояш аз 1,8 то 3 мм ме-
шавад. Кирминаи сафедбо-
лак чор синро мегузаронад 
ва дар сини чорум ба ҳолати 
оромӣ ба мисли зоча меша-

вад ва баъд бол ва пойҳои 
дароз мебарорад. Тухмро 
якҷоя ва ё алоҳида дар қис-
мати поёни барг мегузорад. 
Як ҳашароти болиғи модина 
то 300 дона тухм мегузорад. 
Вобаста аз ҳарорати ҳаво 
давраи давомнокии фаъоли-
яти ҳашарот аз 14 то 60 рӯз-
ро дар бар мегирад.

Чораҳои пешгирӣ:

•	 Гузаронидани кишт дар мӯҳлатҳои мусоид.
•	 Яхобмонӣ.
•	 Ғизодиҳии мутаносубан баробар ба ҳамаи растаниҳо.

Расми 48. Сафедакболак

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

Тухмипарварии зироатҳои лӯбиёдонагӣ: 
дастури таълимӣ ва амалӣ

Чораҳои мубориза ва усули кимиёвӣ:

Коркарди кимиёвӣ пеш аз гулкунии зироатҳо бо:

•	 Ланейт – 5 мл ба 10 л /об, 200 мл 1 га. Коркарди охиронро 
30 рӯз то ҷаъмоварии ҳосил бояд кард.

•	 Конфидор инсектидсити системавӣ моддаи таъсирбах-
шаш имидоклоприд, 1 г ба 10 л об.

•	 Моспилан инсектидсиди системавӣ моддаи таъсирбах-
шаш атсетамиприд, 4 г дар 10 л об.



95

Пашшаи минагузор

Дар шароити Тоҷикис-
тон ба зироати нахӯд зарари 
ҷиддӣ аз тарафи пашшаи 
минагузор (Lіrіomyza cіcerіna 
Rd.) ба назар мерасад.

Зимистонро зочааш дар 
қабати болоии хок мегузаро-
над. Дар моҳҳои май вобас-
та аз ҳарорати ҳаво аз зоча 
пашаи минагузор ба вуҷуд 
меояд ва боз дар навбати 
худ тухм мегузорад. Аз тухм 
кирмина баромада, аз барги 
растанӣ ғизо мегирад ва ба 
қабати ковокиҳои хок ворид 

шуда, ба зочашавӣ шурӯъ 
мекунад. Дар як мавсим аз 3 
то 4 маротиба насл медиҳад. 
Барои мубориза бо ин на-
муд зараррасонҳо истифо-
дабарии биопрепаратҳо са-
мараи хуб медиҳад. Аз рӯи 
таҷрибаҳо пешниҳод шуда
аст, ки коркарди яккарата бо 
заҳрдоруи “Акбитуром” дар 
давраи нашъунамо ҳангоми 
зиёдшавии ҳашарот, ки дар 
давраи шохаронии зироат 
рост меояд, самараи хуб ме-
диҳад.

Расми 49. Насли болиғи пашшаи минагузор (Lırıomyza cıcerına Rd.)

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

Тухмипарварии зироатҳои лӯбиёдонагӣ: 
дастури таълимӣ ва амалӣ

Чораҳои пешгирӣ:

•	 Кишти зироат дар мӯҳлатҳои мусоид.
•	 Ғизодиҳии мутаносубан баробар ба ҳамаи растаниҳо.
•	 Коркарди байниқатор.

Чораҳои мубориза: Усули кимиёвӣ:

•	 Коркарди кимиёвӣ пеш аз гулкунии зироатҳо бо Фюрӣ 
(Зета сиперметрин), 10 мл ба 10 л об.

Кирми ғӯза

Кирми ғӯза (Helicoverpa 
armigera) асосан ба баргу 
пояи растанӣ зарари ҷиддӣ 
мерасонад. Кирминааш ба 
дохили дони нахӯд ворид 
гашта, онро мехӯрад. Кир-
минааш зард ва ҷигарранг 
буда, ҳангоми ба воя расидан 

тақрибан 3 см мешавад. Ба-
рои мубориза асосан заҳрдо-
руҳо ва ҳашаротҳои фоидао-
варро истифода мебаранд. 
Истифодаи энтомофагҳо, 
ба мисоли тиллочашмак аз 
1500 то 2000 адад дар 1га за-
мин, самараи хуб медиҳад.

Чораҳои пешгирӣ:

•	 Гузаронидани кишт дар мӯҳлатҳои мусоид.
•	 Нармкунии зери хок дар давраи зочашавии ҳашарот.
•	 Ғизодиҳии мутаносубан баробар ба растаниҳо.

Чораҳои мубориза ва усули биологӣ:

•	 Истифодабарии ҳашаротҳои фоидаовар (энтомофагҳо): 
Трихограмма ва габрабракон то 150 адад дар 10 садяки за-
мин.

Расми 50. Кирминаи кирми ғӯза

©
 Ф

АО
/М

. М
аҳкам

ов

Касалиҳо ва ҳашорати зараррасони зироатҳои 
лӯбиёдонагӣ ва роҳҳои мубориза бар зидди онҳо

Тухмипарварии зироатҳои лӯбиёдонагӣ: 
дастури таълимӣ ва амалӣ

Усули кимиёвӣ:

Коркарди кимиёвӣ пеш аз гулкунии зироатҳо бо:

•	 Пиретроидҳо: Суми-Алфа, 10 мл ба 10 л об, Фастак – 6 мл ба 
10 л об, Каратэ – 5 мл ба 10 л об, Десис – 7,5 мл ба 10 л об.

•	 Неоникотиноидҳо: Конфидор ва Моспилан – 3 мл ба 10 л об.
•	 Фосфороорганикӣ: БИ-58 (нав) – 45 мл ба 10 л об.

Коркарди охиронро 30 рӯз то ҷаъмоварии ҳосил бояд гу-
заронид.

8. Муҳофизати кимёвии лӯбиёдонагиҳо 
дар давраи нашъунамо аз касалию 

ҳашарот ва алафҳои бегона
Ҷадвали 3. Заҳрдоруҳои пешниҳодшуда

Гербидсидҳо

Фюзилад форте
(Флуазифоп-п-бутил) 

0.75-1.0 Нахӯд, наск, мушунг 
ва лӯбиёи чинӣ 

Алафҳои бегонаи ғалладонагии як-
сола 

1.5-2.0 Нахӯд, наск, мушунг 
ва лӯбиёи чинӣ

Алафҳои бегона аз қабили оилаи ғал-
ладонагиҳо  

Стомп 
(Пендиметалин) 4.0-5.0 Нахӯд, наск, мушунг 

ва лӯбиёи чинӣ

Намуди зиёди алафҳои бегонаро нест 
менамояд, ҳангоми коркард тақсим-
шавии ҳуҷайра ҳам дар реша ва ҳам 
дар баргу поя бозмемонад

Базагран 
(Бентазол)

2.0-2.5 Нахӯд, наск, мушунг Алафҳои бегонаи яксолаи дупалагӣ

2.5-3.0 Лӯбиёи чини Алафҳои бегонаи яксолаи дупалагӣ

Инсектидсидҳо 

Каратэ 
(Лямбда-сигалотрин) 0.15-0.20 Нахӯд, наск, мушунг 

ва лӯбиёи чинӣ 
Миттаи мушунг, ширинчаи калони 
мушунг, парвонаи карам 

БИ-58 (нав) 
(Диметоат) 1.5-1.8 Нахӯд, наск, мушунг 

ва лӯбиёи чинӣ 
Ширинчаи калони мушунг, парвонаи 
карам

Детсис 
(Делтаметрин) 0-2.5 Нахӯд, наск, мушунг 

ва лӯбиёи чинӣ 
Миттаи мушунг, ширинчаи калони 
мушунг, парвонаи карам

Кинмикс 
(Бета-циперметирин) 0.25-0.3 Нахӯд, наск, мушунг 

ва лӯбиёи чинӣ
Миттаи мушунг, ширинчаи калони 
мушунг, парвонаи карам

Конфидор 
(Имидаклоприд) 0.06-0.07

Нахӯд, наск, мушунг 
ва лӯбиёи чинӣ

Миттаи мушунг, ширинчаи калони 
мушунг, парвонаи карам

Моспилан 
(Ацетамиприд) 0.05-0.075

Фунгидсидҳо

Байлетон 
(Триадимефон) 0.5-1.0 Нахӯд, наск, мушунг 

ва лӯбиёи чинӣ 
Аскохитоз, переноспороз, антракноз, 
зангзании лӯбиёдонагиҳо

Тилт 
(Пропиконазол) 0.5 Нахӯд, наск, мушунг 

ва лӯбиёи чинӣ 
Аскохитоз, переноспороз, антракноз, 
зангзании лӯбиёдонагиҳо

Фоликур 
(Тебуконазол + триа-
димефон)

1.0 Нахӯд, наск, мушунг 
ва лӯбиёи чинӣ 

Аскохитоз, переноспороз, антракноз, 
зангзании лӯбиёдонагиҳо

Импакт  (Флутриафол) 0.5 Нахӯд, наск, мушунг 
ва лӯбиёи чинӣ 

Аскохитоз, переноспороз, антракноз, 
зангзании лӯбиёдонагиҳо

Колосал ПРО
(Пропиконазол + 
тебуконазол)

0.4-0.5 Нахӯд, наск, мушунг 
ва лӯбиёи чинӣ 

Аскохитоз, переноспороз, антракноз, 
зангзании лӯбиёдонагиҳо

Муҳофизати кимёвии лӯбиёдонагиҳо дар давраи 
нашъунамо аз касалию ҳашарот ва алафҳои бегона

Дар дастур маълумоти муфассал оид ба хусусиятҳои биологӣ ва парва-
риши зироатҳои лӯбиёдонагӣ, касаливу зараррасонҳо ва мубориза бар 
зидди онҳо, тавсифи навъҳои дар Тоҷикистон киштшаванда, тартиби 
сертификатсия ва назорати сифати тухмӣ ва тухмипарварии ин зироатҳо 
оварда шудааст.

Дастури мазкур бо мақсади расонидани кӯмаки амалӣ барои мутахас-
сисони соҳаи тухмипарварӣ ва деҳқонон тавсия мешавад. Истифодаи 
дастур инчунин ба унвонҷӯён, донишҷӯён ва мутахассисони соҳаи кишо-
варзӣ низ муфид аст.

Дастури мазкур аз ҷониби мутахассиси ФАО Мунира Отамбекова ва 
Маъруфқул Махкамов тартиб дода шуда, барои такмили он Баҳромид-
дин Ҳусейнов, Улуғбек Ҳотамов ва Анвар Ҷалилов ҳисса гузоштаанд.

Дастур бо кӯмаки лоиҳаи «Беҳтар намудани дастрасии хоҷагиҳои хурди 
деҳқонӣ бо тухмии хушсифат дар Тоҷикистон», ки аз ҷониби Давлати Ав-
стрия маблағгузорӣ мешавад, чоп гардидааст.

Тақризнавис: доктори илмҳои кишоварзӣ, 
профессор Усмонҷон Маҳмадёров

